
№61 (24.811) 2025 гъэм накъыгъэм (майм) и 23, мэрем И уасэр зы тумэнщТхьэмахуэм щэ къыдокI

Налшык зрагъэужь
Къэбэрдей-Балъкъэрым и къалащхьэм лъэны-

къуэ куэдкIэ зэрызрагъэужьыным теухуа Iуэхухэм 
тепсэлъыхьащ КъБР-м и Iэтащхьэ КIуэкIуэ Каз-
бекрэ Налшык къалэ администрацэм и унафэщI 
Ахъуэхъу Таймуразрэ.

РЕСПУБЛИКЭМ и Iэтащхьэм зыщигъэгъуэзащ До-
линск и щIыналъэр, апхуэдэуи къалэм и жылагъуэ 
щIыпIэу 12 зэIузэпэщ зэращIынум теухуауэ ягъэхьэ-
зы ра проектхэм.

Нэхъ убгъуауэ тепсэлъыхьащ 2-нэ Тамань дивизэм 
и уэрамым къыщызэIуахыну ТекIуэныгъэм и паркым 
и ухуэныгъэм и япэ Iыхьэхэр зэрагъэзэщIэнум. Ар 
мы илъэсым и кIэ пщIондэ зэIузэпэщ ящIын хуейщ. 
ЩIыналъэм и Iэтащхьэм къалэм и унафэщIым 
пщэрылъ щищIащ лэжьыгъэр зыхуей хуэзэу зэрыра-
гъэкIуэкIым, ар и чэзум зэрагъэзащIэм гулъытэ 
нэхъ хуищIыну.

КъБР-м и Iэтащхьэ КIуэкIуэ Казбек лэжьыгъэ 
IуэхукIэ яхуэзащ республикэм транспортымрэ 
 гъуэгу хозяйствэмкIэ и министр ДыщэкI Аслъэнрэ 
Налшык къалэ администрацэм и унафэщI 
 Ахъуэхъу Таймуразрэ. ЗэIущIэм щытепсэлъыхьащ 
Къэбэрдей-Балъкъэрым и къалащхьэм гъуэгу 
ухуэныгъэхэр зэрыщекIуэкIым.

МЫ ГЪЭМ зэгъэпэщыжыныгъэ программэм ха-
гъэхьащ Каменскэм, КIыщокъуэм, Нэгумэм, Щор-
сым я цIэхэр зезыхьэ уэрамхэр. Псори зэхэту абыхэм 
я кIыхьагъыр километри 8,5-м щIегъу. ЩыIэ жып-
хъэхэм хуэкIуэу гъуэгум телъ асфальтыр зэрагъэ-
пэщыж, зэрагъэнэху иджырей Iэмэпсымэхэр ягъэув, 
къэувыIэпIэхэр, гъуэгу дамыгъэхэр, къызэ ры щIы-
хьахэр, лъэс зэпрыкIыпIэхэр, светофорхэр къа-
гъэщIэрэщIэж.

ЕтIанэгъэ сыт и лъэныкъуэкIи зыхуей хуэзэу зэра-
гъэпэщыжыну я мурадщ уэрами 8, километр 11-м 
нэб лагъэ я кIыхьагъыу. Машинэ щызекIуэ гъуэгур 
нэхъ бгъуэ ящIынущ, псы Iузыш ухуэныгъэхэмкIэ, 
уэз дыгъэхэмкIэ къызэрагъэпэщынущ, лъэс зекIуа-
пIэхэмрэ зэпрыкIыпIэхэмрэ зэрагъэпэщыжынущ. 
Тэрчокъуэм и цIэр зезыхьэ уэрамым жьы хъуа инже-
нер коммуникацэхэр щызэрахъуэкIынущ. Лэжьы-
гъэхэм яужь ихьэнущ 2026 гъэм и пэщIэдзэм. 

Апхуэдэу унафэ къащтащ гъуэгу нэхъыщхьэхэм 
къедзылIа уэрамдэкIхэм илъэс къэс зэгъэпэ-
щыжыныгъэхэр щегъэкIуэкIыныр Налшык къалэ и 
гъуэгухэм зегъэужьыным теухуауэ илъэситху пIа-
лъэкIэ яубзыхуа программэм хагъэхьэну. Абы цIыху-
хэр зэригъэтыншыным къищынэмыщIауэ, ар сэбэп 
хъунущ гъуэгу нэхъыщхьэхэм щызекIуэхэр нэхъ ма-
щIэ хъунымкIэ. 

Гупсысэр тенджызым хокIуатэ,
Мы си гур жьы щIыIэм епхъуатэ.
Мы си гур толъкъуным хокIуадэ,

Толъкъуным гуузыр еIуатэ.
Ди Щыгъуэ-щIэж махуэм псэкIэ зэ-

пещIэ дуней псом щикъухьа адыгэ-
хэр. Тхыдэм дроплъэж, ди щхьэ 
 кърикIуам догупсысыж. ЗыхыдощIэ 
ИстамбылакIуэм и гуауэр. 

Накъыгъэм и 21-м адыгэгу зиIэхэр 
щызэхуэсащ Налшык гъущI гъуэгу 
вокзалым. Абдеж къыщежьэри, Ле-
ниным и уэрам бгъуфIэм кърикIуащ 
лъэпкъ уардэм и бынхэр. Адыгэ ны-
пыр жьым щыхуарзэу яIыгъыу, 
бзылъхугъэхэм гъыбзэхэр жаIэу, хъу-
лъхугъэхэм лъэпкъ тхыдэ уэрэ дыжь-
хэр яукъуэдийуэ, лъэпкъ фащэкIэ 
хуэ па сабийхэм я Iэпэхэр адыгэ анэ-
хэм яIыгъыу. Гъуэгум кърикIуахэр 
екIуэлIащ Кавказ зауэм хэкIуэдахэм 
я фэеплъ сыным. Адыгэ фащэр зи 
шыфэлIыфэу гупым и пэрытхэр «Псэ 
жыгым» бгъэдыхьащ, ар къаухъуреи-
хьу… ИтIанэ гъуо къэджащ…

Абдеж щекIуэкIащ адыгэ лъэпкъым 
и щыгъуэ пэкIур. Абы хэтащ Къэбэр-
дей-Балъкъэрым и Iэтащхьэ КIуэкIуэ 
Казбек, Парламентым и УнафэщI 
Егоровэ Татьянэ, Правительствэм и 
УнафэщI Мусуков Алий, Дунейпсо 
Адыгэ Хасэм и Тхьэмадэ Сэхъуро-
къуэ Хьэутий, Парламентым, Прави-
тельствэм, дин IуэхущIапIэхэм я лIы-
кIуэхэр, щIыналъэхэм я уна фэщI хэр, 
республикэм и нэхъы жьыфIхэр, 
 жы лагъуэ лэ жьакIуэхэр, щIалэ гъуа-
лэр. 

«Псэ жыгым» деж щыIуащ илъэси-
щэкIэ екIуэкIа зауэжьым и уIэгъэр 
къэзыгъэятэж гъыбзэ-уэрэдхэр,  ху-  
дожественнэ тхыгъэхэм щыщ пы-
чыгъуэ гуузхэр, гупсысэр блэкIам хэ-
зылъэсэж шыкIэпшынэм и макъыр. 
Гъыбзэмрэ макъамэ гуузымрэ уапхы-
дэIукIрэ, щыгъуэ пэкIум хэтхэм я нэ-
гум уиплъэмэ, къибджыкIырт гукъе-
уэ, Iэмалыншагъэ, гуауэ. Нэхэм щIэп-
лъагъуэрт тхыдэм и нэпкъыжьэ. Псэ-
хэм загъэщхъырт ди адэжьхэм я 
лIыгъэр ялъытэу. Ажалым и нэ бза-

КъБР-м и Парламентым щедэIуащ 
республикэм и бюджетыр 2024 гъэм 
зэрагъэзэщIам. Абы хэтащ депутатхэр, 
КъБР-м и Правительствэм, жылагъуэ 
IуэхущIапIэхэм, щIыпIэ унафэр зе-
хьэнымкIэ IэнатIэхэм я лIыкIуэхэр.

КъБР-м и Парламентым и УнафэщI 
Егоровэ Татьянэ къыхигъэщащ зэIу-
щIэр зэрыщхьэпэр, республикэм и 
ахъшэр нэгъабэ къызэрагъэсэбэпа 
щIыкIэмрэ мурадхэм зэралъэIэсамрэ 
къызэрапщытэфынур. 

- Къэбэрдей-Балъкъэрым и хэхъуэр 
2024 гъэм сом мелард 62-рэ мелуан 
405,5-рэ хъуащ, къигъэсэбэпар - сом 
мелард 63-рэ мелуани 162,8-рэ. Зыху-
щыщIэу щытар сом мелуан 757,3-рэ 
мэхъу. Къэрал кIуэцI щIыхуэр 2025 гъэм 
щIышылэм и 1-м ирихьэлIэу хъурт сом 
меларди 7-рэ мелуан 559, 7-рэ, - жиIащ 
Егоровэм. - 2024 гъэм гугъуехьхэр иджы-
ри диIами, бюджетыр зэпIэзэрыту щы-
тащ, социальнэ Iуэхутхьэбзэхэр псори, 
егъэджэныгъэм, узыншагъэр хъумэ-
ным, нэгъуэщIхэми ехьэлIауэ, цIыху хэм 
яхуэтщIэну тхузэфIэкIащ. А Iуэхугъуэхэм 
республикэм и бюджетым и процент 
65,9-р тещIыхьауэ щытащ. Къыхэгъэ-
щыпхъэщ: курыт школхэр егъэфIэ-
кIуэным, ахэр зыхуей-зыхуэфIкIэ къызэ-
гъэпэщыным, егъэджакIуэхэм я щIэны-
гъэм хегъэгъэхъуэным теухуа лэжьыгъэ-
шхуэ зэрызэфIэдгъэкIар. Ахэр сэбэп 
хуэхъунущ ди щIэблэм нобэрей зэма-
ным декIуу заужьыным, щIэныгъэ куу 
зрагъэгъуэтыным. Къэбгъэлъагъуэмэ, 
«КъБР-м егъэджэныгъэм зыщегъэу-
жьыным и IуэхукIэ» къэрал программэр 
гъэзэщIэным 2024 гъэм сом мелард 

джэм илъэсищэкIэ щIэплъа лъэп-
къым и щхьэр къызэриIэтыжам, уеб-
лэмэ зэи зызэримыгъэщхъам лъэп-
къыр уардэ зэрищIыр ядэплъагъурт 
жьыи щIэи… 

ПэкIум хэтхэм захуигъэзащ КъБР-м 
щэнхабзэмкIэ и министр  Къумахуэ 
Мухьэдин:

- Зэманыр блокI. Къытхуемып-
лъэкIыххэу… БлокI гущIэгъуншэу… 
Ныб жьэгъу лъапIэхэ, нобэ адыгэ 
лъэп къым и Щыгъуэ махуэщ. Дуней 
псом щикъухьа адыгэхэм я псэхэр зэ-
рощIэ. Псэм телъ уIэгъэр псынщIэу 
кIыжыркъым. Ауэ цIыхур щIэцIыхур 
гукъэкIыж иIэн хуейщи аращ. Зэп-
лъэкIыжу и дыгъуасэм хэплъэфу 
щытыпхъэщ. Ди япэ итахэр я лIыхъу-
жьыгъэм ди щхьэр худогъэщхъ. Мы 
щыгъуэ пэкIум дыхэту, Тхьэм зыхудо-
гъазэ: мы щIыналъэм зэи къыщ-
ремыхъуж апхуэдэ гуауэ! Зэманыр 
мэкIуатэ… Лъэпкъым гъащIэ еухуэ. 
Ди унагъуэхэм хуабагъэр, мамыры-

гъэр, гуапагъэр Тхьэм кърилъхьэ! - 
жиIащ абы. 

- Ныбжьэгъу лъапIэхэ, ди къуэшхэ, 
ди шыпхъухэ! Кавказ зауэшхуэм 
хэкIуэдахэм я фэеплъым и жьауэм 
дыщIэтщ нобэ. Ди тхыдэм зэи мыгъу-
щыж и уIэгъэр дигу илъу дызэхуос. 
Ди лъэпкъым и фэбжьыр, зауэм 
хэщIыныгъэу къыдитар гуузщ. Ди 
лъэпкъым пщIым щыщу бгъур хэкIуэ-
дащ е хэкум икIын хуей хъуащ. Илъэс 
куэдкIэ зыдэгъуэгурыкIуа урысей 
къэралыгъуэм, сыт и щхьэусыгъуэ-
ми, зауэ гуащIэ къыдищIылIэри, Кав-
каз щIыналъэр илъэсищэм щIигъукIэ 
хэтащ хьэзабым, - зыхуигъэзащ къы-
зэ хуэсахэм Сэхъурокъуэ Хьэутий.  - 
Иджыри зэ дроплъэж тхыдэм. Ярэби, 
Iэмал имыIэу пIэрэт а зауэр къэмы-
хъуу, ди лъэпкъым апхуэдиз хэщIыны-
гъэ имыгъуэту, дызэдэпсэуну, дызэ-
дэгъуэгурыкIуэну… Апхуэдэ хэкIыпIэ 
гуэр щыIауэ пIэрэт атIэ, жаIэу тхыдэм 
ириплъэж щIэныгъэлIхэри щыIэщ. 

Ди жагъуэ зэрыхъу щи, блэкIам къып-
хуегъэгъэзэжынукъым. Ди щIына-
лъэм икIа ди лъэпкъэгъухэр къэрал 
щэ ныкъуэм щIигъум ипхъащ нобэ. 
Хэкур ябгына нэужь, нэхъ щIыпIэ 
дыдж дыдэхэм, у щыпсэуну нэхъ 
 гугъухэм къы щыхутэурэ гугъуехьрэ 
хьэзабу я фэм дэкIар къыпхуэIуэтэну-
къым псалъэкIэ. Уи щхъуэфэцыр 
егъэ тэдж абы теухуауэ дэ нобэ 
дызыщыгъуазэ къудейми. Ди лъэп-
къым хузэфIэкIар, апхуэдиз хьэза-
бым пхырыкIыу зэрызихъумэжыфар 
лIыгъэ нэсщ. Ди бзэр, ди хабзэр, ди 
нэмысыр дэнэ щIыпIэ щыIэми щахъу-
мащ, дэнэ щIыпIи щаIэтыфащ 
лъэпкъ щIыхьыр, зыхыхьахэм къа-
хэщыфащ фIыкIэ. БлэкIам дрип-
лъэжкIэрэ, нобэ дегупсысын хуейщ 
къэкIуэнум. Сыт дэ абы хэтлъхьэфы-
нур? Сыт хуэдэ IуэхукIэ дыхэувэфы-
ну? «Зэманым декIур лIыфIщ», щIы-
жаIэр нобэрей дунейм ди напи ады-
гагъи тхъумэжу дыхэ тыфын зэры-

хуейрщ. Адыгэу дунейм тетым Хэку 
яхуэхъуну, ди бзи, ди  хабзи нэсу щыт-
хъумэжыну, дыще фIэ кIуэну, щIэблэ 
къыщытщIэхъуэну, зэманым дыщы-
декIуну Iэмал щыдиIэр ди щIына-
лъэрщ. 

Мис куэд щIакъым ди республи-
кэри, Адыгейри, Къэрэшей-Шэр-
джэсри илъэсищэ зэрырикъурэ! А 
 гъуэгуанэм уриплъэмэ, ди нэхъы-
жьыфI мыбы къинахэм Урысейм дэ-
гъуэгурыкIуэныр, къэралым хуа лэ-
жьымкIэ щIыхь къахьыныр, къэкIуэ-
нум щIэныгъэрэ IэщIагъэкIэ хуэфа-
щэу зыпсыхьыныр гъуэгуу къыхэзыха 
ди нэхъыжьыфIхэм Тхьэр арэзы къа-
хухъу! Нобэ зи гуащIэ илъхэм ди дер-
сщ икIи ди фарзщ абыхэм къыхаха 
гъуэгур дгъэпэжыну, къэрал ды-
зыхэтым лэжьыгъэкIи, щIэныгъэкIи, 
нэмыскIи зыкъыхэдгъэщыну. Ди анэ-
дэлъхубзэмрэ ди нэмысымрэ тхъумэ-
жу гъащIэр адэкIэ зэтезыублэн 
дыхъу ну Тхьэм жиIэ! 

Накъыгъэм и 21-р, ди Щыгъуэ-
щIэж махуэм къыдэкIуэу, лъэпкъым 
дызэрыщыщыр, абы и тхыдэр 
 тхъумэн, и блэкIар ди гум илъын, 
къэ кIуэнум зыхуэтпсыхьын зэры-
хуейр псом хуэмыдэжу щызу щызы-
хэтщIэ махуэщ. 

Зауэжьым зи псэр хэзылъхьахэм 
папщIэ къызэхуэсахэм дыуэ яригъэ-
щIащ  КъБР-м ис му с лъымэнхэм я 
дин IуэхущIапIэм и унафэщI Дзасэжь 
Хьэзрэталий. 

- Нобэ дигу къыдогъэкIыж ди щIы-
налъэм илъэсищэрэ зыкIэ щекIуэкIа 
зауэ шынагъуэр. Дигу къыдогъэкIыж 
абы хэкIуэда ди къуэшхэр, ди шыпхъу-
хэр. Зауэм гузэвэгъуэу дызыхигъэ-
тамрэ лъэпкъым хэщIыныгъэу къы-
дитамрэ куэд мэхъу. Абы и гугъу 
ищIащ ди шынэхъыжь Сэхъурокъуэ 
Хьэутий. КъэкIуэнум дегупсысу адэ-
кIэ ди лъэпкъыр зэрытхъумэнум, 
дызыхуэсакъыжыным, гъэпцIагъэкIэ 
дызэзыущтыну зи гуращэхэм зы-
къедмыгъэгъэпцIэным сэри фыкъы-
хузоджэ, - жиIащ Дзасэжьым. 

Дыуэ ящIа нэужь, дэнэ щIыпIэ 
щыпсэу адыгэхэри дакъикъэкIэ 
 яхуэ щыгъуащ Кавказ зауэм хэкIуэда 
ди адэжьхэм. Абыхэм я фэеплъ  «Псэ 
жыгым» удз гъэгъахэр тралъхьащ. 

ГУГЪУЭТ Заремэ.
Сурэтхэр Къарей Элинэ трихащ. 

 18-м щIигъу текIуэдащ. Узыншагъэр 
 хъумэнымкIэ IэнатIэм зегъэужьынми 
нэгъабэ пытщащ. Медицинэ IуэхущIапIэ 
зыбжанэ яухуащ, иджырей Iэмэп сы-
мэхэмкIэ ахэр къызэрагъэпэщащ. Абы 
хуэгъэзауэ щытащ сом меларди 10-рэ 
мелуан 440-рэ. 

Егоровэ Татьянэ щхьэхуэу къытеу-
выIащ дзэ Iуэху хэхам хэтхэм защIэгъэ-
къуэным ехьэлIауэ зэфIагъэкIым. Абы 
зэрыжиIамкIэ, нэгъабэ апхуэдэхэм 
зэрадэIэпыкъуам сом меларди 2-рэ ме-

луан 472-рэ ихьащ. Абы щыщу зы ме-
лардрэ мелуан 809-р дзэм къулыкъу 
щызыщIэхэм зэуэ ират ахъшэрщ. Со-
циальнэ дэIэпыкъуныгъэр абыхэмрэ я 
унагъуэхэмрэ ялъэгъэIэсыным те-
щIыхьауэ щытащ сом мелуан 663-р. «Зи 
гугъу тщIым и IуэхукIэ ди лэжьыгъэр 
нэхъ ри щIэдгъэхуэбжьэн хуейщ. Ди лIы-
хъужьхэм я узыншагъи я гъащIи емыблэ-
жу Хэкум и шынагъуэншагъэр яхъумэ. 
Абы къыхэкIыу дэ ди къалэнщ езыхэми 
абыхэм я унагъуэхэми сыт и лъэны-

къуэкIи дадэIэпыкъуну», - къыхигъэщащ 
Егоровэм. 

Апхуэдэуи абы жиIам дыщIигъуащ 
щIы налъэм и зыужьыныгъэм ахъшэ 
къыхэзылъхьэфынухэр къешэлIэным и 
лъэныкъуэкIэ, хьэрычэт Iуэхум зегъэуб-
гъун папщIэ, республикэ ахъшэр зэгъэ-
зэхуауэ къэгъэсэбэпа хъун щхьэкIэ хаб-
зэхэр егъэфIэкIуэным Iэмал имыIэу дя-
пэкIи иужь ахэр зэритыпхъэр. 

Республикэм и социально-экономикэ 
щытыкIэр 2024 гъэм зыхуэдам теухуауэ 
КъБР-м экономикэ зыужьыныгъэмкIэ и 
министрым и къуэдзэ Белецкая Ольгэ 
къыщыпсалъэм жиIащ, илъэсыр гугъуу 
щытами, щIыналъэм и экономикэм хэ-
хъуэ зэриIар, ВРП-р нэгъабэ сом мелард 
325,5-рэ зэрыхъуар. Промышленностми 
ехъулIэныгъэхэр щыдиIащ - проценти 
121,4-рэ. Ар Кавказ Ищхъэрэм и щIына-
лъэхэм япэ ит бжыгъэщ, Урысейм щые-
тIуанэщ. Мэкъумэш IэнатIэм къитащ 
сом меларди 110-рэ мелуан 700-рэ. 
Къэп сэлъам къызэрыхигъэщамкIэ, нэ-
гъабэ пхъэщхьэмыщхьэрэ мэракIуэу 
 Iуахыжам хуэдиз иджыри къэс респуб-
ликэм иIакъым - тонн зы мелуанрэ мин 
27-рэ 300-рэ (процент 30,7-кIэ нэхъыбэщ 
2023 гъэм нэхърэ) къыпачыжащ. 2024 
гъэм инвестицэ проекти 7 ягъэзэщIащ, 
сом меларди 5 хуэзэу. Апхуэдэуи лэжьы-
гъэ IэнатIэ 70-м нэс къызэрагъэпэщащ. 
«Экономикэм дежкIэ мыхьэнэшхуэ зи-
Iэщ туризмэм зэрызиужьым. 2024 гъэм 

ди щIыналъэм зыщызыгъэпсэхуар цIыху 
зы мелуанрэ мин 800-м щIигъуащ. Зэры-
хуэдгъэфащэмкIэ, абыхэм я бжыгъэр 
2025 гъэм и кIэм цIыху мелуани 2-м нэ-
сы фынущ. Хьэрычэт Iуэху мащIэмрэ 
курытымрэ защIэгъэкъуэнри Iуэхугъуэ 
нэхъыщхьэхэм сыт щыгъуи ящыщщ. 
2025 гъэм щIышылэм и 1-м ирихьэлIэу, 
апхуэдэ лэжьакIуэу республикэм иIэр 
мин 22-рэ 629-рэ мэхъу. Абы щыщу ми-
ни 5-рэ 850-р IуэхущIапIэщ, мин 16-рэ 
779-р зи щхьэ хуэлэжьэж хьэры чэты-
щIэщ», - пищащ Белецкая Ольгэ. Абы 
зэры жиIамкIэ, 2024 гъэм Къэбэрдей -
Балъкъэрым ику иту къыщахь улахуэр 
сом мин 46-рэ 808-рэ хъууэ щытащ (про-
цент 16-кIэ нэхъыбэщ 2023 гъэм нэхъ-
рэ). ЛэжьапIэншэхэм я бжыгъэр нэхъ 
мащIэ зэрыхъуми и гугъу ищIащ абы - 
лэжьапIэ лъыхъуэу нэгъабэ зезыгъэтхар 
цIыху мини 2-м тIэкIу щIигъуу аращ.

Лъэпкъ Iуэхухэр зэрагъэзащIэм и фIы-
гъэкIэ, республикэм курыт еджапIэщIэу 
6 щаухуащ, Налшык къалэм Мыл уар-
дэунэр къыщызэIуахащ, щэнхабзэмкIэ 
унэ хэмрэ спорт пэшхэмрэ зыхуей хуа-
гъэзащ, цIыхухэр къалэм къыщезышэкI 
автобусу 44-рэ, медицинэ IуэхущIапIэ-
хэм папщIэ автомашинэ 20 къащэхуащ, 
нэгъуэщIхэри. 

Къэбгъэлъагъуэмэ, улахуэр тыным те-
щIыхьауэ щытащ республикэ бюджетым 
и Iыхьэ щанэр. Дызэрыт илъэсым абы 
хагъэхъуащ сом мелардищ. КъБР-м фи-

нансхэмкIэ и министр Лисун Еленэ зэ-
рыжиIамкIэ, улахуэр тыным нэгъабэ те-
кIуэдар псори зэхэту сом мелард 20,6-рэ 
мэхъу. Илъэс еплIанэ хъуауэ бюджет 
IуэхущIапIэ Iутхэм я улахуэм проценти 10 
хэгъэхъуэным теухуа унафэм тету ар 
ягъэзащIэ. Нэгъабэ субсидиехэмрэ суб-
венцэхэмрэ нэхъыбэу зыхуаутIыпщар 
егъэджэныгъэ IэнатIэрщ - сом мелард 
18-рэ мелуан 458-рэ. 

Республикэ ахъшэм щыщ хуаунэтIащ 
Налшыкрэ Тырныаузрэ псыр зыгъэкъаб-
зэ я ухуэныгъэхэм, Бахъсэн псыжапIэм, 
лышх узыфэм щыпэщIэт сымаджэщым, 
Театрхэм я унэм, республикэм и щыхьэ-
рым щаухуэ поликлиникэр ухыным.

КъБР-м и Парламентым Бюджетым-
кIэ, налогхэмрэ финанс IуэхухэмкIэ и ко-
митетым и унафэщI АфэщIагъуэ Ми-
хаил бюджетыр зэрагъэзэщIам теухуауэ 
къыщыпсалъэм жиIащ республикэм 
 къилэжьым хэзыгъэхъуэфыну Iэна-
тIэхэм мэкъумэшыр, туризмэр, налогхэр 
зэращыщыр. «КъБР-м и Iэтащхьэм и Зэ-
рызыхуигъазэм къыщигъэлъэгъуа къа-
лэнышхуэхэм ящыщщ республикэм 
езым и хэхъуэр - сом мелард 40-м, щIы-
налъэм къилэжьыр (ВРП-р) сом мелард 
700-м нэгъэсыныр. Ар лэжьыгъэшхуэщ, 
ауэ мы зэманым дызыхэт гъэунэхуны-
гъэхэр къэплъытэмэ, ахэр зэрызэдгъэ-
хъулIэнум ди къару псори етхьэлIэн 
 хуейщ», - къыхигъэщащ АфэщIагъуэм.

ЗэIущIэм къыщыпсэлъащ КъБР-м 
Къэзыпщытэ-къэзыбж и палатэм и уна-
фэщI КIасэ Динэ, Урысейм и ФНС-м и 
управленэу КъБР-м щыIэм и унафэщIым 
и къуэдзэ Акаевэ Светланэ сымэ. 

БАГЪЭТЫР Луизэ.

Къалэнышхуэхэр  къапэщылъщ

Лъэпкъыр мэщыгъуэ, лъэпкъым ещIэж… 

Дунейм
щыхъыбархэр

Хэкупсэ
гъэсэныгъэ

Хабзэ зэрыхъуауэ, илъэс 
къэс Къэбэрдей-Балъкъэ-
рым и районхэм, къалэ-
хэмрэ къуажэхэмрэ щрагъэ-
кIуэкI накъыгъэм и 21-м 
трау хуэ зэIущIэ зэмы лIэу-
жьы гъуэхэр. 

АПХУЭДЭУ, Щыгъуэ ма-
хуэм ипэ къихуэу, Налшык 
дэт къалэ библиотекэ нэ-
хъыщхьэм къыщызэIуахащ 
тхылъ гъэлъэгъуэныгъэ. Iуэ-
ху  щIапIэм щеджэ и пэшым и 
уна фэщI Къаныкъуэ Иринэ 
щыгъуазэ дызэрищIамкIэ, 
библиотекэм иIэщ къэралым 
и къалащхьэм, нэгъуэщI и 
щIыпIэхэм къыщыдэкIа 
тхылъу Кавказ зауэм теухуа 
куэд, ауэ а Iуэхугъуэр щы-
зэпкъ рыхахэм я нэхъыбэр 
 дунейм къыщытехьар ди 
дежщ. ЕтIуанэхэм ящыщхэр, 
къанэ щымыIэу, тетт тхылъ да-
пхъэм, «Кавказ зауэр. Тхыдэ 
напэкIуэцIхэр» зыфIащам. 

Ирини пэшым и библиоте-
карь нэхъыжь Ансокъуэ Ма-
рини жаIащ щIэблэр тхыдэ 
Iуэхугъуэхэм щагъэгъуэзэн 
папщIэ я зэмани я къаруи 
зэремыблэжыр, абыхэм еджэ 
куэд зэрахэтымкIи шэсыпIэ 
зэрихьэфынур. Тхылъ къы-
щащтэ, еджэ къудей мыхъуу, 
мис мыпхуэдэ гъэлъэгъуэны-
гъэхэмкIэ, зэIущIэ гуапэхэм-
кIэ, уеблэмэ фильм гъэщIэ-
гъуэнхэр ирагъэлъагъуурэ 
къыдахьэх абыхэм щIалэ-
гъуалэр. «Япэм художествен-
нэ литературэ нэхъ еджэу 
щы тамэ, иджы ныбжьыщIэхэр 
психологием, цIыхум и зэ хэ-
щIыкIым зэрызиужьым, но бэ-

«ХабзэкIэ цIыхубэм къа-
декIуэкI динхэр иджырей 
нацизмэмрэ мажусиигъэм  
и лIэужьыгъуэщIэхэмрэ зэ-
рапэщIэтыр» - ар зи фIэ-
щыгъэ ЩIалэгъуалэ форум 
Налшык щызэхэтащ накъы-
гъэм и 19 - 21-хэм. 

ЗЭХУЭСЫШХУЭР къызэри-
гъэпэщащ Iэбу Хьэнифэ и 
цIэр зезыхьэ Кавказ Ищхъэ-
рэ ислъам университетым 
(КИИУ), КъБР-м и муслъымэн-
хэм я IуэхущIапIэр, Ислъам 
щэнхабзэм, щIэныгъэм, егъэ-
джэныгъэм защIэгъэкъуэ-
нымкIэ фондыр, Пятигорск 
дэт къэрал университетым 
Уры сейм хабзэкIэ щызекIуэ 
псэ купсэ-щэнгъасэ лъапIэны-
гъэхэр хъумэнымкIэ центрыр 
и гъусэу. Абы кърихьэлIащ зи 
цIэ къитIуа еджапIэ нэ-
хъыщхьэхэм я егъэджакIуэ-
хэр, студентхэр, дин лэжьа-
кIуэхэр, щIалэгъуалэм я гуп-
сысэкIэр захуагъэм тетыным 
кIэ лъыплъ къэрал лэ жьа-
кIуэхэр. МахуищкIэ зэхэта фо-
румым и зэIущIэ нэхъыщхьэм 
къыщаIэта псалъэмакъхэм 
кIэщIу щыгъуазэ фытщIынщ. 

Зэхуэсыр къызэIуихащ икIи 
иригъэкIуэкIащ КИИУ-м и 
ректор Шыбзыхъуэ Мурат. Зэ-
маным зэрызихъуэжым къы-
дэкIуэу, хабзэкIэ цIыхухэм 
 къадекIуэкI лъапIэныгъэхэм 
къебгъэрыкIуэхэр куэд зэры-
хъум къыхэкIкIэ, ахэр щIалэ-
гъуалэм ягу къэгъэкIыжын, 
абыхэм я уасэр къагурыгъэ-
Iуэн зэрыхуейм ирипхащ рек-
торым къызэхуэсахэм зэры-
захуигъэза егъэблагъэ пса-
лъэр. КъурIэн лъапIэм щыщ 
Iэятхэм къеджащ ислъам 
университетым и егъэджакIуэ 
Сэбаншы Мухьэдин. 

 КъБР-м и Муслъымэнхэм я 
IуэхущIапIэм и унафэщI, муф-
тий Дзасэжь Хьэзрэталий и 
къэпсэлъэныгъэм къыщыхи-
гъэщащ щIалэгъуалэр бэлэ-
ры гъыгъуафIэ щIэхъур абы-
хэм я адэ-анэхэм Iиманышхуэ 
зэрабгъэдэмылъым, я быным 
жраIэн зэрамыIэм къызэ ры-
хэкIыр. «Утыкум кърахьэ шып-
сэ хэр занщIэу къыщIапхъуа-
тэр езыхэм лъабжьэ зэрамы-
Iэрщ, ар и лъэпкъым теухуа 
щIэныгъэ, къэралым и тхыдэ, 
къызыхэкIа диным и тегъэ-
щIапIэ ирехъу. Аращи, хэти 
къыжриIэр, ди жагъуэ зэ-
рыхъу щи, я фIэщ хъуну хьэ-
зырхэщ. Фэ фыкъызытехъу-
кIахэр щIэныгъэншэт, ахэр 
ислъамым и пхэнжырщ зыте-
тар къызэрыжраIэу, псори я 
фIэщ мэхъу. Дин гъэсэныгъэ 
узын шэм щIапIыкIа ныб-
жьыщIэр апхуэдэ гупсысэ ут-
хъуахэм ириудыфынукъым, 
аращи, къыдэкIуэтей щIэблэм 
я гъэ сэныгъэм нэхъ набдзэ-
губ дзаплъэу дыхущывгъэт». 

 Зэхуэсым и лэжьыгъэр куп-
щафIэ хъуну ехъуэхъуащ 
 КъБР-м и Парламентым щэн-
хаб зэмкIэ, граждан жыла-
гъуэм и зиужьыныгъэмрэ ин-
формацэ политикэмкIэ и ко-
митетым и унафэщI Текуев Iэ-
мырбий. 

«Гупсэхуу седэIуащ ди муф-
тийм и псалъэхэм, - жиIащ 
лъэпкъ Iуэхухэмрэ жылагъуэ 
проектхэмкIэ министр КIура-
шын Анзор. - Хэплъхьэжынуи 
хэбдзынуи зы псалъэ хэт-
къым. Си щхьэкIэ зыкъэсщ-
тэж мэ, сытым дежи си анэш-
хуэм и дуней тетыкIамрэ абы 
жиIэу зэхэсхахэмрэ си нэгум 
щIэтщ, си тхьэкIумэм итщ. Ди 
республикэм щыпсэу лъэпкъ-
хэм игъащIэ лъандэрэ къа-
декIуэкI а хабзэмрэ гъэсэны-
гъэмрэ къыпхыкIар иджырей 
гупсысэ пхэнжхэм дахьэхыну-
къым». 

Зэхуэсым хэтхэм хъуэхъу 
псалъэкIэ зыхуэзыгъэзахэм 
ящыщщ Налшыкрэ Пятигорск-
рэ щыщ чыристанхэм я зэгу-
хьэныгъэм и унафэщI Бо бы-
лёв Валентин. «Мы гъэм дэ 
д гъэлъэпIащ ди къэралым 
Хэку зауэшхуэм къыщихьа 
ТекIуэныгъэшхуэр илъэс 80 
зэрырикъуар. Абы и мыхьэнэр 
пэжу къыдгурыIуапхъэщ. Ду-
ней псом ягу къэгъэкIыжын 
хуей мэхъу Урысейм къарукIэ, 
Iэ щэкIэ узэры  пэмы лъэ щынур. 
Ар езыхэми ящIэри, иджы ди 
щIэблэм я гупсысэкIэр ягъэут-
хъуэну мурад ящIащ. «Неона-
цизм», «неоязычество» жы-
хуаIэ идеологиещIэхэр къы-

«Пэрытхэм я зэщIэхъееныгъэ» зэгухьэныгъэм къызэ-
ригъэпэща «МедиаПритяжение» урысейпсо проектым и 
щIыналъэ Iыхьэр Налшык къалэ щекIуэкIащ. Зэпеуэ 
жыпхъэм ит а егъэджэныгъэ-гъэсэныгъэ Iуэхур зыхухэ-
хар журналист, блогер, видеомейкер, дизайнер ныб-
жьыщIэхэмрэ курыт еджапIэхэм щыIэ медиа центрхэм 
екIуалIэхэмрэщ. ЩIалэгъуалэм я зэфIэкI щагъэлъагъуэ 
«Журналистикэ», «Видеопродакшн», «Медиацентр», «Ме-
диаПедагог», «Развитие SoftSkills», «Блогинг», «Фото», 
«Дизайн», «Кино», «Ораторское мастерство» унэтIыны-
гъэхэм.

ДИ республикэм щекIуэкIа Iуэху щхьэпэм и Iыхьэ нэхъыщ-
хьэр къыщызэрагъэпэщар КъБКъУ-м и «Альтаир» цент-
рырщ. Абы къыщызэхуэсащ медийщик ныбжьыщIэхэмрэ 
абыхэм я гъэсакIуэхэмрэ. 

ГъэсакIуэхэмрэ экспертхэмрэ зыхэта зэIущIэм щы-
тепсэлъыхьащ медийщик ныбжьыщIэ нэхъыбэ Iуэхум къы-
хэшэным, дегъэхьэхыным теухуауэ щыIэ хэкIыпIэхэмрэ абы 
я щIэныгъэм, Iэзагъым хагъэхъуэныр къахузэгъэпэ щы-
нымрэ. Апхуэдэуи щIыналъэ медийнэ IэнатIэм зэрызе-
гъэужьын хуей щIыкIэхэр утыку кърахьащ. Гъэхуауэ гуп-
сысэр къэIуэтэнымкIэ, цIыхубэм я пащхьэ дахэу къы-
щыпсэлъэнымкIэ тренер, режиссёр-постановщик, театр сту-
дием и къызэгъэпэщакIуэ Овдиенкэ Юлие къызэхуэсахэм 
яхуиIуэтащ медийнэ контент лъэрызехьэ пщIын щхьэкIэ 
узэлэжьыпхъэхэм. 

ГъэсакIуэхэри езыхэм я IэзагъымкIэ, ирагъэкIуэкI лэжьы-
гъэм и пIалъэмкIэ ядэгуэшащ ныбжьыщIэхэм. Абыхэм къы-
зэрыхагъэщамкIэ, республикэм и къалэхэмрэ районхэмрэ 
медиа IэнатIэм щылэжьэфын куэд щыIэщ, ауэ иджырей 
зэманым декIу, бжыгъэхэр зи лъабжьэ Iэмэпсымэхэм хуэ-
ныкъуэщ. Ди хэгъэгум утыку зэмылIэужьыгъуэхэм къы-
щызэIуах зи щIалэгъуэхэм я гупсысэхэмрэ IуэхущIафэхэмрэ 
гъащIэм хапщэнымкIэ сэбэп хъуну утыкухэр. 

ЗэIущIэм мастер-классхэр щекIуэкIащ, щхьэж дэзыхьэхым 
хуагъасэу, IэщIагъэм и щэхухэр ирагъащIэу. Къищынэмы-
щIауэ, зэпеуэм хэтахэм ягъэхьэзыра проектхэр утыку къра-
хьащ. Псалъэм къыдэкIуэу жыпIэмэ, Каменномост дэт 
етIуа нэ курыт еджапIэм и еджакIуэ Къармэ Даринэ и клас-
сэгъухэр и гъусэу проектым хэтащ. Пщащэм зэрыжиIэмкIэ, 
«Пэрытхэм я зэщIэхъееныгъэм» зэрыхыхьэрэ езым хуэдэ 
ныбжьыщIэ жыджэрхэр къызэрыкъуэтыр, абыхэм щапхъэ 
зэратрихыр хуабжьу сэбэп къыхуохъу апхуэдэ Iуэхухэм, зэ-
пеуэхэм хэтыным тегушхуэнымкIэ. А махуэми апхуэдэ къа-
ру къызэкъуихри и гупсысэр утыку кърихьэфащ. 

Медийщик ныбжьыщIэхэр яфIэгъэщIэгъуэну епсэлъащ, 
уп щIэхэр иратащ «Кабардино-Балкарская правда», «Адыгэ 
псалъэ», «Заман» республикэ газетхэм я редактор нэхъыщ-
хьэхэу Бжьахъуэ Ранетэ, Жыласэ Заурбэч, Конаков Хьэсэн, 
РИА «Кабардино-Балкария» агентствэм и редактор нэхъыщ-
хьэ Аттаев Азнор сымэ.

ЗэIущIэм и кIэухым къызэхуэсахэм захуигъэзащ «Пэрыт-
хэм я зэщIэхъееныгъэ» зэгухьэныгъэм и тхьэмадэ Шыпш 
Аслъэн. 

- ДызыхэпсэукI зэманым медиа IэнатIэм увыпIэшхуэ щеу-
быд. Фэ къэкIуэнум фрилIакъуэщ жыпIэмэ, ущыуэнукъым, 
хэкум и пщэдейр зэлъытар фэращи. Нобэ щIэныгъэ, Iэ-
загъ, гъэсэныгъэ зэрызэвгъэгъуэтыным иужь фитын хуейщ 
ди къэралым и къэкIуэнур фIы, дахэ, екIу хъун, зиужь зэ-
пыту къэгъуэгурыкIуэн папщIэ. АбыкIэ щапхъэ зытефхыни 
фызэчэнджэщыни диIэщ, - жиIащ Шыпшым. 

Зэпеуэм ещанэ увыпIэр къыщихьащ Бахъсэн щIыналъэм 
къи к Iа гупым, етIуанэ увыпIэр хуагъэфэщащ Май къалэм 
щыщхэм, япэ увыпIэр яубыдащ Налшык къалэ дэт 9-нэ 
курыт еджапIэм и еджакIуэхэм. 

Гран-прир хуагъэфэщащ Тэрч районым къикIа ныб-
жьыщIэхэм. Ахэращ федеральнэ зэпеуэм Къэбэрдей-Балъ-
къэр Республикэр щигъэлъэгъуэну дзыхь зыхуащIар. 

КЪЭБАРТ Мирэ. 
Сурэтхэр Къарей Элинэ трихащ.Гуп лъэщу зэкъуэту

УФ-м и Президент Путин Влади-
мир Курск областым щыIащ. Къэ-
ралым и УнафэщIыр яхуэзащ щIы-
налъэм и губернаторым и къа-
лэнхэр зыгъэзащIэ Хинштейн 
Александр, областым хыхьэ хэ-
гъэгу хэм я унафэщIхэм, щIыпIэм 
щы лажьэ волонтерхэм, апхуэдэуи 
зригъэлъэгъуащ абы щаухуэ АЭС-
2-м лэжьыгъэр зэрыщекIуэкIыр.

ПРЕЗИДЕНТЫМ волонтерхэм 
фIыщIэ яхуищIащ щытыкIэ гугъум 
къихута цIыхухэм дэIэпыкъуэгъу зэ-
ра хуэхъум папщIэ икIи лIыхъу жьы-

 ЩIалэгъуалэр
мыщхьэрыуэн папщIэ

гъэ зыхэлъ Iуэхур ядигъэп сын щIэу 
зэ рыхъукIэ зэрызащIигъэкъуэнур 
яжриIащ. ЗэIущIэм щы теп сэ лъы-
хьащ Украинэм IэщэкIэ зэ щIэузэда 
и къарухэм Хэку зауэшхуэм и фэ-
еплъхэр зэрызэтракъутэм. «Абы 
къе гъэлъагъуэ Урысейр нео на цист-
хэм зэрапэщIэтыр. Бийр иджыри 
 хущIокъу ди къэралым и гъу напкъэм 
гъунэгъу зэрызыкъы хуищIы нум», - 
жиIащ Путин Владимир.

Къэралым и УнафэщIым пщэрылъ 
ящищIащ Курск областым лагъым-
хэр къыщыщIэзыхыж гупыр нэхъы-
бэ ящIыну, щIыналъэм щыпсэухэр 
нэхъ псынщIэу я унэхэм екIуэлIэжын 
папщIэ икIи ядиIыгъащ щIыпIэм 
къыщебгъэрыкIуам зэтракъута 
унэхэр зэгъэпэщыжыным мылъку 
хухахыпхъэу къыхалъхьа Iуэхур. 
«Иджыпсту къэралыр зы гуп лъэщу 
зэкъуэувауэ мамырыгъэрэ зэпIэзэ-

ры тыныгъэрэ зэрыщыIэным я къа-
рур хуагъэпсащ», - къыхигъэщащ 
Уры сейм и Президентым.

Уасэхэм хэхъуэнущ

2025 гъэм Урысейм ику иту про-
цент 11,9-кIэ щыхэхъуэнущ псэупIэ-
коммунальнэ хозяйствэм и Iуэхут-
хьэбзэхэм я уасэм, ауэ я куэда гъ-
мащIагъыр щIыналъэхэм щызэщ-
хьэ щыкIынущ. Апхуэдэ хъыбарыр 
ТАСС-м и журналистым ирита ин-
тервьюм щыжиIащ УФ-м и Къэрал 
Думэм Ухуэныгъэмрэ псэупIэ-ком-
мунальнэ хозяйствэмкIэ и комите-
тым и унафэщIым и къуэдзэ Ко-
шелев Владимир.

ДЕПУТАТЫМ къызэрыхигъэщам-
кIэ, уасэм хохъуэ инфляцэм и щы-
тыкIэм тещIыхьауэ, апхуэдэу псэу-

пIэ-коммунальнэ IэнатIэр къагъэ-
щIэрэщIэжын хуейуэ къазэ ры пэ щы-
лъым къыхэкIыу.

НэхъапэкIэ УФ-м и  вице-премьер 
Новак Александр къэрал къулыкъу-
щIэхэм пщэрылъ ящищIащ Уры-
сейм Ухуэныгъэмрэ псэупIэ-комму-
нальнэ хозяйствэмкIэ и министер-
ствэм IэнатIэм и унэтIыныгъэ щхьэ-
хуэхэр дэIыгъыным теухуауэ 
къы   хилъхьа Iуэхухэм хэплъэу я еп-
лъы кIэхэр къагъэлъэгъуэну. Гу-
гъуехь нэхъыщхьэхэм ящыщщ 
 ЖКХ-м и Iуэхутхьэбзэхэм я уасэр 
ири  къуу къызэрыхэмыкIыр, IэнатIэм 
епха ухуэныгъэ куэд жьы зэры хъуар, 
мылъкукIэ закъыщIэзыгъэкъуэн 
зэрамыгъуэтыр.

Шылъэгум и дунейпсо махуэщ
1955 гъэм къалъхуащ адыгэ хьэ-

рычэтыщIэ цIэрыIуэ, «Шиферник» 
ОАО-м (Краснодар) и генеральнэ 
директор Сагуэ Хьид.

Дунейм и щытыкIэнур
«pogoda.yandex.ru» сайтым зэри-

тымкIэ, республикэм уфауэ щы щы-
тынущ.  Хуабэр махуэм   градус 21 - 
23-рэ, жэщым градус 12 - 14 щы-
хъунущ. 

Адыгэхэм я Щыгъуэ махуэм теухуа 
зэхыхьэхэр республикэм и къалэхэм, 
 къуажэхэм, районхэм щIэщыгъуэу, гу-
къинэжу щызэхэтащ. Махуэшхуэм хухаха, 
адыгэ уэрэдыжьхэр щагъэзащIэ «Си     
Хэку - си уэрэд» фэеплъ-гукъэкIыж 
пшыхь нэхъыщхьэр «Псэ жыгым» деж 
щрагъэкIуэкIащ. Ар къызэрагъэпэщащ 
Урыс-Кавказ зауэр зэриухрэ илъэси 161-
рэ щрикъум ирихьэлIэу. Абы зыкъра-
гъэхьэлIащ ди республикэм исхэм, гъунэ-
гъу щIыналъэхэм, хамэ къэралхэм щып-
сэу адыгэхэм, ди зэкъуэтыныгъэр, зэ-
къуэшыныгъэр нэхъри ягъэбыдэн 
мурадкIэ хэкум къекIуэлIэжахэм. 

КъБР-м щIыхь зиIэ и артист, адыгэ фа-
щэ екIур къызыщыпс Хьэмырзэ Ахьмэд зэ-
хуэсахэм фIэхъус гуапэ яриха нэужь, жиIащ 
гъэ къэси, Щыгъуэ махуэм ирихьэлIэу, 
«Псэ жыг» фэеплъым деж зэлъэпкъэ гъу-
хэр зэрыщызэхуэсыр, хуитыныгъэм, Хэкум 
папщIэ зи псэ зытахэр зэращымы гъупщэм 
и нэщэнэу. Ар гупсэхуу къеджащ Бемырзэ 
Мухьэдин итха «Адыгэ лъэпкъым и Iэпкъ-
лъэпкъ пщыкIутI» усэм. 

- БлэкIам къэгъазэ иIэкъым, блэкIам 
кIэлъыджэркъым, ауэ икIи ар зыщагъэ-
гъупщэркъым. Нэщхъеягъуэ зиIэм адыгэр 
щыхуэгузавэкIэ, «Тхьэм пщимыгъэ гъуп-
щэкIэ», щIыжиIэр апхуэдэ щхьэусыгъуэщ. 
Ныщхьэби ди блэкIам дыщриплъэж 
пшыхьщ. Адыгэм и тхыдэр шыкIэпшынэм 
къикI макъымрэ джэгуакIуэжьым иуса 
гъыбзэмрэ хъэрэмэхъищэу хэухуэнащ. Кав-
каз зауэжьым я хэку яхъумэу, я щхьэхуи-
тыныгъэ щIэзэууэ хэкIуэдахэм, Истам-
былакIуэм ихьахэм, хамэщIыр бэн зыхуэ-

щежьар иджыкъым. Зы 
лъэпкъыр адрейм нэхърэ 
нэхъ лъагэу, абы зыщIы-
хиIэтыкIын щхьэусы гъуэ иIэ 
хуэдэу пхызыгъэкIын щIэ-
зыдзауэ щытар Гитлерщ. Абы 
и гупсысэкIэрщ Украи нэм 
къыщагъэщIэрэщIэжауэ Уры-
сейм щыпсэухэм я чыристан 
диным къызэреныкъуэ къур. 
«Неоязычество» жы- х уаIэр 
зищIысыр сыт жыпIэмэ, ар 
урысхэм я къэралыгъуэр зы-
тет православ диным ягу ща-
гъэкIын папщIэ, «роднове-
рие» фIащауэ, пасэрей хаб-
зэжьхэр, Урысейм чыристан 
диныр къищтэн ипэкIэ зыте-
тахэр къызэрагъэщIэрэ щIэ-
жырщ. Мес, моращ фэ урыс 
дыдэ фызыщIыр, армыхъумэ 
грекхэм къахьа чыристаны-
гъэракъым жаIэу. «Урыс фа-
шизмэщIэ» жыхуаIэм, ди жа-
гъуэ зэрыхъущи, тегъэщIапIэ 
хуэхъур аращ. Абыхэм гъуэгуи 
лъабжьи зэрамыIэр щIалэ-
гъуалэм къагурыдгъэIуэн 
 хуейщ». 

Гъунэгъу щIыналъэхэм къи-
кIа хьэщIэхэми зыхуагъэзащ 
форумым егъэблагъэ пса-
лъэкIэ. Абыхэм ящыщт Став-
рополь крайм дэт мыдрисэм 
и егъэджакIуэ Корохоев Ма-
гомед, Iэбу Хьэнифэ и цIэр 
зезыхьэ Къэрэшей-Шэрджэс 
ислъам институтым и егъэ-
джакIуэ Семёнов Магомед, 
Ингуш Республикэм и Сунжэ 
къалэм дэт ислъам инсти-
тутым и егъэджакIуэ Евлоев 
Алихъан, Шэшэным щыIэ, 
Кунтэ-хьэжы и цIэр зезыхьэ 
Урысей ислъам университе-
тым и егъэджакIуэ Дурдишев 
Iэхьмэд, Ислъам щэнха-
бзэмрэ щIэныгъэмрэ защIэ-
гъэ  къуэнымкIэ фондым и 
лIыкIуэ Аймалетдинов Айрат 
сымэ. Дэтхэнэ зыми я еджа-
пIэхэм я унафэщIхэм я сэлам 
гуапэ къызэхуэсахэм къы-
хуахьащ, къызэрырагъэблэ-
гъам папщIи къызэгъэпэ-
щакIуэхэм фIыщIэ хуащIащ. 

АдэкIэ зэхуэсым къыщып-
сэ лъахэщ ищхьэкIэ зи цIэ 
къыщитIуа Пятигорск дэт уни-
верситетым и егъэджакIуэхэр. 
Осипов Станислав и докладым 
куууэ щызэпкърихащ Укра-
инэм зыкъыщызыIэта банде-
ровецхэм я лъабжьэр къы-
щежьэри, ахэр Хэку зауэш-
хуэм иужькIэ Канадэмрэ Гер-
маниемрэ Iэпхъуауэ, иджы я 
щIэблэм ди къэралыр къы-
зэрагъэутхъуэри, цIыхур цIыху 
зыщIыж, ар адрейхэм яхуэ-
зыгъадэ, хабзэкIэ цIыхубэм 
къадекIуэкI динхэр а псом 
зэрапэщIэтри. «Сталиным и 
коммунизмэм дызэрыпэщIэу-
вэн гупсысэкIэрщ дэ дызыте-
тыр», - жаIэ хуэдэурэт Гитлер 
и телъхьэхэр къызэрежьар. 
Нобэ а тхыдэ напэкIуэцIхэм 
уахутепсэлъыхьмэ, а тIури 
цIыхум залымыгъэ езых гуэ-
ру, коммунизмэри гитлериз-
мэри зэрызэщ хьэщы кIыш хуэ 
щымыIэ хуэдэу къагъэлъа-
гъуэ, тIури фашизмэм ира-
пхыну хэту. А псоми я зэхэ-
гъэкIыпIэр зыщ: зы цIыхур 
адрейм зэрыхущытыр. «Сэ     
уэ нэхърэ нэхъыфIу зыкъы-
щIэс лъытэжын гуэр збгъэ-
дэлъщ» жозыгъэIэ фашиз-
мэм дауэ, минрэ уи гуп сы-
сэкIэм темыхуэми, ди къэ ра-
лым щызекIуа идео логиехэр 
зэребгъэщхьынур? Хьэмэрэ 
«родноверие» жаIэу къра-
хьэжьа, Библиер къэгъэнауэ, 
«Велес и тхылъ» жыхуаIэм 
деж дгъэзэжыным дыкъыхуе-
зыджэр нэхъ щIагъуэ? Ди 
къэралым щыпсэухэр абыкIэ 
дызэрауштыну хуейуэ аращ. 

Нобэ дызытет динхэм, ар ис-
лъам е чыристаныгъэ ире -
хъу, зыр адрейм дыпэщIигъэу-
вэркъым. ЛIэщIыгъуэ бжыгъэ 
хъуауэ зетхьэ динхэм цIы-
хугъэр я тегъэщIапIэщ, абы-
хэм фэкIи, бзэкIи, лъэпкъкIи 
зэмыщхьхэр дызэкъуагъэувэ. 
А зэкъуэтыныгъэр ди къэра-
лым щыпсэухэм къыттрахын 
папщIэщ а псори къыщIау-
лъэпхъэщыжыр». 

Пятигорск университетым 
що лажьэ «Зэманым и 
псыежэх» клуб. Абы екIуа лIэ-
хэр тхыдэми щэнхабзэми уты-
ку къыщрахьэ лэжьыгъэхэм 
щытопсэлъыхь, еплъыкIэ зэ-
мыщхь зиIэхэр «щызо дауэ». А 
клубым и лэжьыгъэм теп-
сэлъыхьащ зи гугъу тщIа Цент-
рым и лэжьакIуэ, Пятигорск 
университетым и егъэджакIуэ 
Каспарян Константин. Хэку 
зауэшхуэм  къыщахьа ТекIуэ-
ныгъэм и мы хьэнэм ди къэра-
лым щыпсэу псори зэрызэкъ-
уигъэувэр  ялъагъурти, абы и 
пщIэм кIэрагъэхуну, ар Аме-
рикэм къахуихьа хуэдэу къа-
гъэлъэгъуэну зэрыхэтым 
тепсэлъы хьащ Пятигорск уни-
верситетым и егъэджакIуэ Ко-
лесников Илья. 

ИщхьэкIэ зи гугъу щытщIа 
егъэджакIуэхэр неофашиз-
мэмрэ мажусиигъэм и лIэу-
жьы гъуэщIэхэмрэ щытеп сэ-
лъыхьым, тегъэщIапIэ ящIар 
къэралым и тхыдэмрэ чы-
ристаныгъэмрэщ. ГупсысэкIэ 
пхэнжхэм ислъамым япэ-
щIигъэувэ гупсысэхэр утыку 
къри хьащ КИИУ-м и егъэ-
джакIуэ, муфтийм и къуэдзэ 
Сыжажэ Алим. КъурIэн лъа-
пIэми хьэдисхэми IупщIу 
 къахощ муслъымэн диным 
пагагъэр зэримыгъэдахэр, 
«джихад» жыхуаIэ псалъэри 
зытеухуар аращ. Нэхъыбэм ар 
бийм къарукIэ пэщIэтыным 
хуахь щхьэкIэ, Бегъымбар 
лъа пIэу щэлатымрэ сэла-
мымрэ зэхам щэхьабэхэм 
яжриIауэ щытар дощIэж: 
«Джихьад цIыкIум фыкъи-
кIыжащи, иджы джихьа-
дышхуэм феувалIэ». «Абы 
 къригъэкIар щхьэж ди цIы ху-
гъэм емызэгъ, зыхэтIэты-кIы-
ну дыкъы хуезыджэ шейтIа-
нымрэ цIыхум и псэ щхьэ-
зыфI э фIым рэ дапэщIэт зэ-
пыту дыпсэун зэ рыхуейрщ, 
- жиIащ Сыжажэм. - Нобэ 
«хабзэкIэ къекIуэкI дин зе-
хьэкIэ» щыжытIэм деж, 
апхуэдэ щыIэкъым жаIэ. Ар-
щхьэкIэ диныр къыщежьар 
хьэрып щIыналъэрами, ар 
щызэрахьэ щIыпIэм, зезыхьэ 
лъэпкъым, абы и дуней те-
тыкIэм и нэпкъыжьэ къытре-
нэ сыт щыгъуи ислъамым. 
ЛIэщIыгъуэкIэрэ ди адэжьхэм 
зэрызэрахьам ар лъэпкъ дин 
зехьэкIэ ищIакIэщ. «Хьэрыпыр 
мыхьэрыпым нэхърэ зыкIи 
 нэхъыфIкъым, и тхьэшына-
гъэр мынэхъ инмэ», - жиIэ-
гъауэ щытащ Бегъымбар 
 лъапIэу щэлатымрэ сэла-
мымрэ зэхам. Мыбдежым 
«хьэрып» псалъэм и пIэкIэ 
сыт хуэдэ лъэпкъыцIэри иб-
гъэувэ хъунущ. Зыр адрейм 
нэхърэ нэхъыфI, нэхъ лъагэ 
дызыщIынкIи хъунур ди Iи-
манырщ, ауэ щыхъукIэ, Iиман 
куу зыбгъэдэлъым зэи сэ уэ 
нэхърэ сынэхъыфIщ жиIэ-
нукъым». 

ЗэIущIэм и кIэухым Пяти-
горск университетымрэ КИ-
ИУ-мрэ зи щIэныгъэр щыхэзы-
гъэхъуа егъэджакIуэхэм я 
диплом хэмрэ ирагъэджэну 
хуит зыщI дэфтэрхэмрэ ира-
тыжащ. 

ЧЭРИМ  Марианнэ. 

Уи гур хагъахъуэу икIи хагъэщIу

рей гъащIэм ухэзэгъэн па-
пщIэ щIэн хуейхэм, щIэны-
гъэу зэгъэгъуэтыпхъэхэм, нэ-
гъуэщIхэми ятеухуа тхылъхэр 
нэхъ яфIэгъэщIэгъуэнщ. ИтIанэ 
зэплъа таурыхъ е фильм 
гуэрыр къызытращIыкIа тхы-
гъэхэм еджэну къыхудоджэ 
зрагъэпщэн, а тIум щхьэ-
хуэныгъэу яIэр езыхэм къа-
зэрыщыхъунур къащIэн па-
пщIэ. Сэбэп мэхъу», - жаIэ 
Иринэрэ Маринэрэ. 

Тхылъ гъэлъэгъуэныгъэм 
хагъэхьа лэжьыгъэр зэпыт-

плъыхьу дыщытыхукIэ библи-
отекэм къыщIыхьащ Москва 
къикIауэ Налшык и зыгъэп-
сэхупIэхэм ящыщ зым щыIэ 
зэщхьэгъусэхэр. Абыхэм 
жаIащ Налшык ягу зэрыри-
хьыр, къытрагъазэурэ къы-
зэрыкIуэр, щыпсэу лъэпкъ-
хэм я тхыдэм, я литературэм, 
гъуазджэм нэIуасэ хуэзыщI 
IуэхущIапIэхэр, зэIущIэхэр 
зэрызрагъэлъагъур, Кавказ 
зауэм теухуа тхыгъэ зыбжанэ 
къазэрыпэщIэхуар. 

Абы дыкъыщIэкIыжри, 

ЩIалэгъуалэм я библиотекэ 
Мечиев Кязим и цIэр зезы-
хьэмкIэ дунэтIащ. Гуапэу 
къытIущIащ и лэжьакIуэхэр. 
Абыхэм я хьэщIэт про-
мышленностымкIэ колледж 
Налшык дэтым и студентхэр. 
Адыгэ лъэпкъым и Щыгъуэ-
щIэж махуэм траухуа, «Па-
мять прошлое хранит» зыфIа-
ща литературэ-макъамэ 
пшы  хьыр иригъэкIуэкIащ 
IуэхущIапIэм и лъахэхутэ къ-
удамэм и библиотекарь нэ-
хъыжь КIэщт Рузаннэ. 

Ар илъэсищэрэ зыкIэ екIуэ-
кIа, адыгэ лъэпкъым лъап-
сэрыхыр къыхуэзыгъэкIуа 
Кавказ зауэм мащIэу и гугъу 
ищIа иужь, жиIар ирищIа-
гъэбыдэми ярейуэ, «Черкес» 
документальнэ фильм къы-
зэхуэсахэм ирагъэлъэгъуащ. 
ЗэIущIэр езыгъэкIуэкI Рузан-
нэ: «ЗэпэщIэувахэм я зэхуаку 
къыдэхъуэ губжь ямылейм 
хэткIухь хуэдэт щIызэзауэм и 
мыхьэнэр. Адыгэхэм я къуан-
шагъэр я хэкур, я Кавказыр 
фIыуэ зэралъагъурт, ауэ а 
тIум нэхърэ нэхъыфIыжу 
 ялъагъуи щыIэт - щхьэхуи-
тыныгъэр», - щыжиIэкIэ, пэ-
шым щIэсыр мэумэзэх, пэ-
жым IэкIэ зэрытеIэбар къыуи-
гъащIэу. 

«А ныне останется память» 
зыфIаща тхылъ гъэлъэгъуэ-
ныгъэри гъэщIэгъуэнщ, абыи 
къыщыхьащ лъэпкъым гуауэ 
хьэлъэу къыхуэна зауэ мы-
гъуэжьым теухуауэ зэман 
зэхуэ мыдэхэм тхакIуэхэм я Iэ-
дакъэ къыщIэкIа лэжьыгъэ 
купщIафIэхэр. 

Дыщыгъуэу, зыщыдмыгъэ-
гъупщэу ди гум илъу, ауэ адэ-
кIэ дыбакъуэрэ ди щIэблэр 
екIуу къызэрыдгъэхъуным 
иужь диту лъэпкъыр игъа-
щIэкIэ псэуну! 

ИСТЭПАН Залинэ.
Сурэтхэр

Къарей Элинэ трихащ.

БлэкIам къэгъазэ иIэкъым
хъуахэм я псэр дунеягъэкIэ Тхьэм къимыгъэ-
хъуапсэкIэ, - жиIащ Хьэмырзэ Ахьмэд. 

КIэхумахуэ ФатIимэ къеджащ МахуэлI Нар-
зан и IэдакъэщIэкI «Куэдыщэ игъэващ си 
адэжь лъахэм» усэм. УэрэджыIакIуэ Хьэкъул 
Оксанэ «ИстамбылакIуэ» уэрэдымкIэ абы 
къыпищащ. 

Зэхыхьэм лъэпкъ фащэхэр ящыгъыу къ-
екIуэлIахэм уащыхэплъэкIэ, адыгэ лъэпкъым 
гъуэгуанэ гугъу къикIуами, и хабзэр, и бзып-
хъэр, и бзэр, и нэмысыр зэрихъу мэжар 
нэрылъагъут. Зэхуэсахэр хъуахъуэрт блэкIам 
кIэлъымыгъыу, къэкIуэнум хуэлажьэу, ди 
бзэмрэ хабзэмрэ тхъумэжу, ди лъэпкъ жыгым 
тхьэмпэщIэ къыпыкIэ фIэкIа и  къуэпсыр мы-
гъуу къикIуа илъэс мин бжыгъэм къыпищэу 
адыгэ лъэпкъыр дяпэкIи псэуну. 

Адыгэхэм ди Щыгъуэ махуэм теухуа фэ-
еплъ пшыхьыр ягъэбжьыфIащ республикэм 
и уэрэджыIакIуэ нэхъыфIхэм ящыщхэу Бэч 
Азэмэт, Шэрджэс Iэсият, ДыщэкI Артур, Шы-
кIэбахъуэ Ислъам, Щокъуий Мурат, Дау Iэ-
минэ, «Шэджэм псыкъелъэхэр», «Кавказ» 
 ансамблхэм, шыкIэпшынауэ Еуаз Зубер, 
пшынауэ Чылар Нэсрэн, ПIаз ФатIимэ, 
нэгъуэщI хэми. Абы щыIуащ адыгагъэм, Ис-
тамбылакIуэм, анэдэлъхубзэм теухуа усэхэмрэ 
уэрэдхэмрэ. ИстамбылакIуэ гъуэгуанэм 
текIуэдахэм, хы ФIыцIэжьым игъэпщкIуахэм 
я псэм лъысын папщIэ, жьэрымэ пщтыр 
къри хьэлIахэм Iуагъэхуащ. Пшыхьыр и кIэм 
щынэблагъэм, шэху уэздыгъэхэр пагъэнащ. 

ТЕКIУЖЬ Заретэ. 
Сурэтхэр Къарей Элинэ трихащ. 

IэщIагъэм
зыхагъэгъуазэ

Зыгъэхьэзырар 
ЩХЬЭЩЭМЫЩI Изэщ.

Мыщэм зыщихъумэурэ мащэм ихуащ.
Лъэпкъ Iущыгъэ:

IэнатIэхэр

Илъэс куэд хъуауэ Къэбэрдей-
Балъ къэр радиом и адыгэ редакцэм 
и унафэщI, КъБР-м щIыхь зиIэ и 
журналист, зи IэщIагъэр, къызыхэ-
кIа лъэпкъыр фIыуэ зылъагъу, 
абыхэм папщIэ хузэфIэкI къэзымы-
гъанэ IэщIагъэлI щыпкъэ Тэтрокъуэ 
Астемыр накъыгъэм и 20-р къыща-
лъхуа махуэщ, и ныбжьыр илъэс 70 
ирикъуащ. Абы и нэтынхэр зэ нэхъ 
мыхъуми зэхэзыхам шэч къытри-
мыхьэу жиIэфынущ адыгэбзэ къаб-
зэр гъэIуным, хъумэным, цIыху 
гъэщIэгъуэну ди щIыналъэм щып-
сэухэр нэхъыбэм егъэцIыхуным, ар 
еш имыIэу, зэрытелажьэр. И махуэм 
ирихьэлIэу Тэтрокъуэм депсэ лъы-
лIащ и гъащIэ, и гуащIэ, и гупсысэ 
щыгъуазэ зыхуэтщIым тфIэфIуи, 
къыджиIахэм ди гуапэу фыщыдо-
гъэгъуазэ. 

- Уи сабиигъуэм и жьу сыт къыщIи-
хуар уи гъащIэм, Астемыр? 

- Си цIыкIущхьэм и гугъу сщIын ипэ 
си адэм и къекIуэкIыкIам кIэщIу сып-
хутепсэлъыхьынут. Ар зеиншэу къэ-
хъуат. И анэр лъхугъэм илIыкIати, бы-
дзы шэ зиIэ цIыхубз гуэрым гурыIуэри 
ирагъэпIауэ щытащ. Ар илъэсиплI 
фIэкIа мыхъуауэ и адэри дунейм 
ехыжри, зэкъуэшищрэ зы шыпхъурэ 
хъу зэанэкъилъху сабийхэр я закъуэу 
унэм къыщIэнащ. Абдежым щыщIи-
дзэри гугъу ехьу  псэуащ. ИгъащIэм 
школ щIыхьакъым, тхэкIэ-еджэкIи 
ищIэртэкъым абы. Ди анэрати, клас-
сибл гуэр къиухауэ арат. Си адэ 
Музэрифрэ си анэ Аслъихъан рэ сэ 
сранэхъыщIэу щIалищрэ зы хъы-
джэбзрэ дыхъуу дапIати, си къуэши-
тIыр дунейм ехыжащ, си шыпхъу Ма-
ринэ схуэпсэущ, Сэрмакъ дэсщ. Си 
адэр Хэку зауэшхуэм хэтащ, абы къы-
щигъэлъэгъуа лIыгъэм папщIэ «Хэку 
зауэ» орденым и нагъыщитIыр, нэ-
гъуэщI орден, медаль зыбжанэ къы-
хуагъэфэщауэ щытащ.

- Фи гъэсэныгъэм хэт нэхъ елIэ-
лIар? 

- Гъэсэныгъэ къытхэзылъхьар ди 
анэ ращ, ди адэр къэтIысу тщIэ хъунум-
рэ дымыщIапхъэмрэ зэи къытхутеп-
сэлъыхьауэ сщIэжыркъым. Уеблэмэ 
игъащIэм дыдэтIысу дыдэшхакъым. 
Зыгуэр дыхуеймэ, ди анэм жетIэрэ 
жредгъэIэжу фIэкIа ди жьэ хуэдгъа-
зэртэкъым. Иджырей сабийхэр жы-
IэдаIуэкъым, дэ дынэгъуэщIт. Ды-
къуейщIейуэ зыгуэр къытIэщIэщIамэ, 
гу къытлъызыта дэтхэнэ зы нэхъыжь-
ми дызришалIэрти, хэт дрикъуэми 
къы дэупщIырт. ИтIанэ къыджиIэрт: 
«Си губгъэн къызэрыпхьар уи адэм 
же Iэж». Дэнэ ди адэм ар щыже-
тIэжынт! Ди анэм ар щызэхихкIэ гуза-
вэрт: «АIей, си напэр тепхащ! Уи адэм 
ар зэхихмэ и жагъуэ хъунщ». Иужьрей 
псалъэухар дрикъурт дыгузэвэнкIэ, 
махуэ бжыгъэкIэ ди адэм и нэгу зы-
къыщIэдмыгъэхуэнкIэ. 

Согупсысыжри, сабиигъуэ сиIащ, 
сы нэхъыщIэти сагъафIэу сыкъекIуэ-
кIащ, адыгэ сабий гъэсэкIэщ згъуэтари. 

Школ мыкIуа щхьэкIэ, гъащIэм и 
дерсхэр фIы дыдэу къиухат си адэм. 
1909 гъэм укъалъхуауэ, революцэр 
иджыри къэмыхъуарэ сабий сади 
школи щымыIэу, узеиншэу - угупсы-
сэх хэнумэ гупсысапIэтIэкъэ ар, гъа-
щIэм ухэзэгъэн, уи унагъуэр зыхуей 
хуэбгъэзэн щхьэкIэ улъэпIэстхъэн 
 хуейтэкъэ? Мис а гугъуехьхэм пасэу 
губзыгъэ, Iущ ящIат ар. 

Абы щыгъуэми дапщэщи анэращ 
гъэсэныгъэр зи пщэ дэлъыр. Пса-
лъэм папщIэ, сэ щIалищ сиIэщи, 
абыхэм я хьэл-щэныр зы къэмынэу 
яхэзылъ-хьар я анэращ. Зыгуэрхэр 
къыщыслъысаи щыIэщ, я щыгъын 
цIыкIу щахуэзжьыщIаи, шхыны-
гъуэхэр зэрыт тхылъхэр си щIэгъэ-
къуэну сащы хуэп щэфIаи щыIащ, я 
анэр Москва сессие кIуауэ. АрщхьэкIэ 
нэхъыбэр аращ. Илъэс плIыщI, 
щэщIрэ бгъурэ, щэщIрэ плIырэ мэхъу 
щIалэхэри, нобэр къыздэсым щыри 
фIэкIыпIэ имыIэу йодаIуэ я анэм. Ар 
сфIэлIыгъэншагъэкъым сэ, быным 
къэзылъхуахэм  хуаIэн хуей хущытыкIэ 

Къэбэрдей-Балъкъэ-
рым лэжьапIэншэхэм я 
бжыгъэм хуэдитIым нэб-
лагъэкIэ щыкIэрыхуащ 
илъэс пIалъэм къриу-
быдэу.

РЕСПУБЛИКЭМ цIы ху-
хэм IэнатIэ къахуэзыгъуэт 
IуэхущIапIэхэм лэ жьапIэ 
къалъыхъуэу цIыху мини 
2-м нэблагъэ щатхащ но-
бэкIэ. АтIэ, а бжыгъэр ми-
ни 4 хъууэ щы тащ зы 
илъэскIэ узэIэбэкIыжмэ. 
ЩIэуп щIэ зиIэхэм, Iуэху-
щIапIэ хэм нэхъыбэу къа-
лъы хъуэхэм хохьэ дэр-
бзэр, машинэзехуэ, аг-        
роном IэщIагъэхэр,  щы  - 
жаIащ КъБР-м Лэ -
жьыгъэмрэ цIыхухэм со-
циальнэ и лъэныкъуэкIэ 
къащхьэ щыжынымкIэ и 
министерствэм.

«2024 гъэм и пэщIэдзэ-
хэм лэжьапIэншэу зезы-
гъэтхахэр мини 4-м нэбла-
гъэу щытащ, иджыпсту 
ми нитIым нэхърэ нэхъ ма-
щIэщ ахэр. Ар зи фIыгъэр 
мы гъэм лэжьыгъэ Iэна-
тIэщIэ куэд республикэм 
къызэрыщызэIуахарщ, 
езы IуэхущIапIэхэми жы-
джэру заужь хъуащ. Псом 
хуэмыдэу нобэ зеужь дэр-
бзэр унэтIыныгъэм пыщIа-
хэм икIи ахэр IэщIагъэлI-
хэм куэду хуэны къуэщ. 
ЦIыхухэм лэжьыгъэ къа-
хуэгъуэтынымкIэ ди къу-
дамэри лэжьапIэншэхэм 
ядэ Iэпыкъу зэпытщ, Iэна-
тIэхэри къахуегъуэт», - ды-
щыщагъэгъуэзащ мини-
стерст вэм. Апхуэдэуи абы 
къы зэ рыщыхагъэщамкIэ, 
лэ ж ьапIэншэхэм ящыщ 
куэ дым УФ-м Зыхъу мэ-
жыныгъэмкIэ и министер-
ствэм зэгурыIуэныгъэхэр 
иращIылIащ.

НобэкIэ ди республикэр 
хуэ ныкъуэщ автобусхэр 
зе зыгъакIуэхэм. Ахэр зэ-
ра хуримыкъум къыхэкIыу, 
Къэбэрдей-Балъкъэрым 
къищэхуа транспорты щIэ-
хэм я нэхъыбэр гаражым 
дэтщ. 

Мыдрейуэ, цIыхуIэ щы-
хуэныкъуэщ щIыналъэм и 
мэкъумэш IэнатIэми. Абы 
нэмыщI, иужьрей илъэс-
хэм дэрбзэр IуэхущIапIэ-
хэр Налшык, Прохладнэ 
къалэхэм, Къэщкъэтау 
жылэм къызэрыщызэIуа-
хам къыхэкIыу, дэрбзэр-
хэри республикэм щы-
зэпэубыда хъуащ. 

БЭБЭЧ  Башир.

Къэбэрдей-Балъкъэ рым 
и хьэрычэт IэнатIэ 
 ма щIэмрэ курытымрэ 
 зау  жьын, я лэжьыгъэхэр 
ирагъэфIэкIуэн мурадкIэ 
МСП Банкым и сом  меларди 
2,2-рэ я лэжьыгъэм къыха-
шащ илъэс блэ кIам икIи 
Кавказ Ищхъэрэм ещанэ 
увыпIэр  щиубыдащ абы-
кIэ.  КИФЩI-м и щIыналъэ-
хэм псоми зэхэту щIыхуэу 
къащтам и процент 16-р ди 
республикэм къылъос. 

КЪАПЩЫТЭЖ пIалъэм 
къриубыдэу МСП Банкым 
къыщащта ахъшэм и куэда-
гъымкIэ Ставрополь крайм 
япэ увыпIэр Кавказ Ищхъэ-
рэм щиIыгъщ. Абы и Iы хьэр 
процент 36-рэ мэхъу. АдэкIэ 
К ъ э р э ш е й - Ш э р д жэ с ы р 
къыкIэлъокIуэ, процент 34-
рэ иIэу. ИщхьэIуэкIэ зэры-
щыжытIащи, КъБР-р еща-
нэщ. 

2024 гъэм МСП Банкым и 

ГъащIэм фIы гуэрым
сыпигъаплъэу, си Iуэху дэкIырт

гуапэущ къызэрыслъытэр. 
- Уигу ирихьу узыпэрыта лэжьы-

гъэ хэм я гугъу уэзгъэщIынут. 
- КъБКъУ-м урысыбзэмрэ адыгэб-

зэмкIэ и къудамэм сыщIэсу Къармэ-
хьэблэ дэт школым практикэ сагъа-
кIуэри, иужькIи сыкъамыутIыпщыжу 
илъэсищкIэ (1977-1980 гъэхэм) сфIэ-
гъэщIэгъуэну сыщылэжьат. Абы дэлъ 
цIыхугъэри, езгъаджэ цIыкIухэм я зэ-
фIэкIри, езгъаджэхэм я адэ-анэхэр 
те лъыджэу къызэрысхущытри сигу 
ирихьырт, гугъу сезыгъэхьыр Сэр-
макърэ Къармэхьэблэрэ зэпызыщIэ 
автобусыр фIыуэ зэрыземыкIуэрат. 
ЦIы кIу хэр литературэм дезгъэхьэхырт, 
шэджагъуэ хъуху дерс езгъэкIуэкIыр-
ти, пщыхьэщхьэр хэкIуэтэхукIэ усэ 
зытх цIыкIухэм хэхауэ садэлажьэрт, 
4-7-нэ классхэм щеджэ а сабийхэм я 
IэдакъэщIэкIхэр газетхэм къытра-
дзэрт. 

ИужькIэ телевиденэм и редактор нэ-
хъы щIэу сыкъащтэри, нэтынхэр згъэ-
хьэ зыру илъэситху нэблагъэкIэ (1981-
1985 гъэхэм) сыщыIащ. А пIалъэм 
 къриубыдэу «Маржэ, ныбжьыщIэхэ!», 
«Лэгъупыкъу», «ЩIэблэ», «Сабий са-
дым» фIэщыгъэхэр яIэу нэтын щхьэпэ 
куэд езгъэкIуэкIащ. ИужькIэ Къэрмо-
къуэ Мухьэмэд (ар радиом редактор 
нэхъыщхьэу щыIэт) литературэ редак-
цэм и нэхъыжь IэнатIэр къыщысхуи-
гъэлъагъуэм, «хьэуэ» къыхэзгъэкIа-
къым. «ТхакIуэр, тхылъыр, тхылъ-
еджэр» нэтыныр БищIо Борис и гъусэу 
згъэхьэзырырт. «Сытхэр уи псэукIэ, 
къуажэ клуб?» нэтыным жылэхэм 
щэн хабзэм щыхуащI гулъытэр къы-
щы згъэлъагъуэрт. 1990 гъэхэм хамэ 
къэрал щыпсэу адыгэхэм зэхахыу къу-
дамэ радиом хуащIри, ар зэрылэжьа 
илъэс 19-м абы сыщыIащ. Тыркум, Си-
рием щызэхахырт ди радиор, яфIэфIу 
едаIуэрт. 

«Псалъэмакъ щхьэпэ», «Гушы-
IэпIэ», «Гукъинэ», «ЕджапIэ»,  «Утыку», 
нэгъуэщI нэтынхэри согъэхьэзыр 
иджыпстуи, нобэр къыздэсым сфIэ-
гъэщIэгъуэну солажьэ. 

- Узыпэрыт IэнатIэр сыт уигу щIри-
хьыр? 

- Си дежкIэ мы упщIэм и жэуапыр 
къэгъуэтыгъуафIэкъым, сыту жы пIэ-
мэ школрами, телевиденэрами, ради-
орами, мы илъэс щэ ныкъуэм нэсым 
сэ сыщылэжьар ахэращи, зэфIэсх 
Iуэхухэм арэзы зыкъезгъэщIыну сыт 
щыгъуи сыхущIэкъуащ.

Си мурадахэр къыщызэхъулIаи къы-
щы зэмыхъулIаи, шэч хэмылъу, щы-
Iэщ, ар гъащIэм и хабзэщ. Ауэ «мыр 
мы хьэнэншэщи, зэман щIытебгъэ-
кIуэдэни щыIэкъым», жысIэу зэи 
зыщIезгъэхакъым. Уи лэжьыгъэм да-
мэ къыптригъэкIэну ухуеймэ, абы 
 удихьэхын, гу лъамытауэ иIэ лъэны-
къуэщIэ гуэр цIыхухэм ебгъэлъагъун 
хуейщ. Лэжьыгъэм хэплъхьэ хуаба-
гъэрщ езыми къуитыжыр. 

Сыт хуэдэ IэнатIэ сыпэрытами, си 
унафэщIхэри си лэжьэгъухэри къыс-
хуэарэзыуэ си къалэнхэр зэрыз-
гъэзэщIэным иужь ситащ икIи ар 
къызэхъулIауэ къыщIэкIынущ сызэ-
ры лэжьа пIалъэ кIыхьым къриубыдэм 
губгъэн къыщызмыхьакIэ, тезыр къы-
щыстрамылъхьакIэ.

УпщIэмкIэ згъэзэжынщи, дэ 
дызыдэлажьэр цIыхухэращ: абыхэм я 
псэукIэр, я къекIуэкIыкIар, я гупы сэ-
кIэр, я лэжьэкIэр, нэгъуэщI-къинэ-
мыщI хэр къэдгъэлъэгъуэнырщ. ЦIы-
хум нэхъ телъыджэ, нэхъ къэцIыху-
гъуей дунейм зэрытемытыр къэп лъы-
тэмэ, абы уепсэлъылIэным, Iуэху 
дэп щIэным удимыхьэхынкIэ зы Iэмал 
иIэкъым.

- Радиор, телевиденэр, газетымрэ 
журналымрэ ущылэжьэныр зы-
къым, дауи. Дэтхэнэр нэхъ тынш е 
нэхъ гугъу, хьэмэрэ зыкIи зэщ хьэ-
щыкIыркъэ?

- Радиор нэхъ тыншу къыщIэкIы-
нущ. Телевиденэм зы нэтын щыбгъэ-
хьэзырын папщIэ цIыху куэдым уеп-
хащ, ар тезыхым, макъыр щIэзыгъэу-
вэм, режиссёрым, нэгъуэщIхэми. 
 Радиом диктофон ущиIэмэ, адрей 
псори уэ уи IэмыщIэ илъыжщ, узэры-

хуейуэ зэхуэгъакIуэ. Иджыпсту эфи-
рым кIуэ нэтыныр зэрыщыту зыщIыр 
дэращ, абыи фIы хэлъщ, сыт щхьэкIэ 
жыпIэмэ, ар уи нэгу къызэрыщIэб-
гъэувэм хуэдэу пщIы мэхъу. Псын-
щIагъкIэ радиор япэ ищынкIэ хъунщ, 
ауэ бзэм зегъэужьыным къыщыщIэ-
дзауэ зыхуей сыткIи хуэзэу тхыгъэр 
къэгъэщIыным деж щыщIэкIыжу, га-
зетхэмрэ журналхэмрэ ящIэрыхьэн 
щы Iэ къым. 

- Радиом и лэжьакIуэхэр сыт хуэдэ 
гугъуехьхэм фыпэщIэт иджыпсту? 

- 1985 гъэм къыщыщIэдзауэ радиом 
илъэс плIыщI хъуауэ сыщолажьэри, 
къуэш, шыпхъу, сысей дыдэ мыхъуауэ 
зыри яхэткъым. Щылажьэр мащIэщи, 
абыи нэхъри дызэкъуегъэувэ. Ди Iуэху 
Iейуэ жыпIэу ущIэтхьэусыхэн щымыIэ-
ми, япэм диIа куэдым дыщощIэ, ап-
хуэдэ Iэмал дгъуэтыжамэ, ярэби, сыту 
фIыт жыуигъэIэу. 

Радиори, телевиденэри, РТЦ-ри зэ-
хэту я профкомым илъэс 15-кIэ и уна-
фэщIу сыщытащ. Абы унэ щат, зы-
гъэпсэхупIэхэм пщIэншэу щагъакIуэ 
илъэсхэри хэтащ. Къаруушхуэ иIэт 
профсоюзым, зыгуэр IуагъэкIын дэнэ 
къэгъэна, и лэжьыгъэм дагъуэ хуэп-
щIу тезыр теплъхьэ хъунутэкъым абы 
и арэзыныгъэ хэмылъу. Мы фэтэрым 
сыхуейщ жысIэрэ сыукъуэдиямэ, зы-
ри къыспэрымыуэу къысхудэхыну 
 щы тами, цIыхур си щхьэм еслъытащ. 
 Ап хуэдэ лъэбакъуэ сэ зэи схуэмычы-
нурат, ди лэжьэгъу псоми я щыIэкIэ-
псэкIэм сэ сыщыгъуазэти. Дауэ сы -
щымыгъуэзэнрэт, унэ къратыну 
пэплъэу чэзум хэтхэм зы илъэси дэд-
мыгъэхуу профкомыр дыкIуэурэ я 
псэукIэм деплъырт. Сытыт тлъагъур? 
Хэт и анэр къахэсу, я бынитхумрэ 
зэщхьэгъусэхэмрэ зэгъусэу кIуэцIыб-
жэ зыхэлъ пэш зыпытым цIыхуий 
щып сэууэ, хэти и щхьэгъусэр трак-
торым иукIауэ сабиитI и закъуэу ипIу, 
щIыбагъ имыIэу, фэтэрыр щIэх-
щIэхыу ихъуэжу. Абыхэм евмыту сэ 
къызэфт фэтэр зэрыжысIэнур дауэт?! 
Си щхьэ езмылъыту зыми напэн-
шагъэ игъащIэм есщIакъым, арауэ 
къыщIэкIынущ си щIалэгъуэм сызы-
хуэ ныкъуа псори иужьым Алыхьым 
къыщIызитыжар.

- УнасыпыфIэ? Сыт а гурыщIэр 
зы хэп лъагъуэр? 

- Шэч хэмылъу! Си жьыщхьэ махуэр 
къызыпэкIуауэ, ар зи фIыгъэу иджыри 
къысщыхъури, Залинэ? Си гугъэмкIэ, 
ар си адэ-анэр къысхуэарэзыуэ зэры-
щы тар арагъэнщ. ГъащIэм фIы гуэ-
рым сыпигъаплъэу, си Iуэху дэкIырт, 
унэкIэ, нэгъуэщI зыгуэрхэмкIэ гугъу 
сехьми, сынасыпыншэтэкъым. 

Си шыпхъур унагъуэ щихьам къы-
щы щIэдзауэ, си анэм срищIэгъэ-
къуэнышхуэт, слъагъуу унэ лъэгу 
 къезгъэлъэсакъым, джэдкъаз езгъэ-
фы щIакъым. «Си напэр тепхынущ 
 зы гуэрым дыкъебгъэ лъагъунурэ», - 
жи  Iэми къэзгъанэртэкъым. 1996 гъэм 
ди  адэр дунейм ехыжри, ди анэр 
илъэ сищкIэ абы кIэлъыпсэужати, си 
унагъуэм зы жэщ сыхэсакъым, къа-
лэмрэ къуажэмрэ я зэхуакум кIуэр-
къэкIуэжу сытетащ. Жэм къэсшырт, 
унагъуэр зыхуей хуэзгъазэрт, джэд-
къазхэм щыкъун тIэкIу яхуипхъыу дэс 
си анэр си гурыфIыгъуэт. Уеблэмэ 
Сэр макъ щыпсэу си шыпхъум деж ез-
гъэшэну сфIэфIтэкъым, кIэлъыплъын 
хуейуэ къэслъытэри, зыгъэфIапхъэ-
ри, и лъэр щIэкIын папщIэ зыхуей 
псор зыщIэри сэрати.

- Бзэр кIуэдыжу, лъэпкъыр къару-
уншэ-хабзэншэ дыхъуу зэрыжаIэм 
уэ дауэ уеплърэ, Астемыр? 

- Бзэм и къарур кIуэщIым пцIы хэлъ-
къым. ЩIэныгъэхэмкIэ Дунейпсо 
Адыгэ академием терминхэм елэ-
жьыну зэхуишэса комиссэм сыхэсати, 
ар щыжысIащ. Ар къэзыгъэлъагъуэ 
зы щапхъэ нэрылъагъу къып хуэс-
хьынщ. КъуажэмкIэ ди гъунэгъум и 
сэрейр Iуахати, сабий цIыкIухэр джэ-
гуу зэрыщысыр слъагъури сабгъэ-
дыхьащ. АдыгэбзэкIэ садоуэршэр. Я 
адэр къызбгъэдыхьэу: «Уей, Астемыр, 
уи гугъэм абыхэм адыгэбзэ ящIэу», - 
щыжиIам зыкIуэцIрызгъэхунт. Псори 

зэрыадэгэм къищынэмыщIауэ, зы 
урыс унагъуэ дэскъым ди къуажэм, ди 
уэрамым нэгъуэщI лъэпкъ щыщ зы 
ныси зыми иIэкъым. ЗгъэукIытэн 
щхьэ кIэ къалэм дэс си щIалэхэм 
адыгэбзэр уэр-сэру зэращIэр игу 
къэзгъэкIыжащ. Ар щIыжысIэращи, 
щахъумэну ди гугъэ къуажэхэми що-
кIуэд бзэр. 

ЗэрыкIуэм хуэдэу кIуэмэ, зыгуэр 
 къамыгупсысмэ, ди Iуэхум фIы къри-
кIуэнукъым. Осетием къулыкъущIэу 
ягъэувынухэм я лъэпкъыбзэкIэ дик-
тант ирагъэтхыу жаIэ. Ари зы Iэмалщ 
анэдэлъхубзэр къафIэIуэхунымкIэ. 
Къэ рал унафэ щымыIэмэ, хъумэ-
гъуей хъунущ жыхуэсIэщ. Тыркум 
щыпсэу хэхэсхэм хуэдэу унагъуэхэм 
илъынщ, ауэ абыи кIэрыщэщурэ 
макIуэ. 

Дэ псори адыгэ тщIыну дыхэтщ, си 
фIэщ хъуркъым ар къыдэхъулIэну. 
КIэр тIоф щыхэпсэкIэ жылэ нэхъы-
фIыр къыхэпхыркъэ? Мис апхуэдэу 
ады гэбзэр зыщIэм ар зэрыжылэ нэ-
хъыфIыр и щхьэм илъхьэн хуейуэ 
аращ. НэгъуэщI хэкIыпIэ щыIэу слъа-
гъуркъым. 

Израилым и Кфар-Камэ адыгэ къуа-
жэм дэс сабий псоми ящIэ адыгэбзэр. 
4-нэ класс хъуху йоджэ ахэр адыгэбзэ, 
Израилым и къэралыбзэм, инджы-
лызыбзэм, хьэрыпыбзэм я гъусэу. Ауэ 
адыгэбзэр щIащIэм и щэхур абыхэм 
къагъэсэбэп бзаджагъэр арауэ къыс-
щохъу. Сабийр пэщIэдзэ классхэм 
щIэ  сы хукIэ лъэпкъ макъамэ Iэ-
мэпсымэ гуэрым (пшынэуи, шы-
кIэпшынэуи, къамылуи щрырет) еуэу 
ирагъасэ. Абы кIи лъэпкъ зэхэщIыкIыр 
къагъэуш. ЕтIуанэ апхуэдэ Iэмалыр 
къэфэкIэм зэрыхуагъасэращ. Къа-
фэм хабзэ къып хелъхьэ, уегъэгушхуэ, 
щытхъу зэхихыхукIэ цIыхур къы-
зыхэкIар къэзыгъэлъагъуэ и зэ-
фIэкIым ирипэгэн щIе  дзэ. Апхуэдэ 
гуэр щыIэн хуейщ ди дежкIи, сабийхэр 
адыгэбзэкIэ зэрыдгъэгупсысэнми 
делIэлIапхъэщ. 

- ЦIыху куэдым я Iуэху еплъыкIэу 
уэ арэзы узытемыхъуэр сыт?

- Уи упщIэр тэмэму зэхэсщIыкIами 
сщIэркъым, Залинэ, ауэ гуныкъуэгъуэ 
сыхэзыгъэтыр бжесIэнщ. Сигу къоуэ 
куэдым адыгэ хабзэр хэутэн зэра-
щIыр. ХьэгъуэлIыгъуэ е лIэныгъэ 
диIэмэ, жылэм къыддалъагъун па-
пщIэ ди нэхъыжьыр жьантIэм дыдо-
шэж, армыхъуамэ абыхэм я унафэ 
зыщIыпIи щылэжьэжыркъым. Ди 
 унагъуэхэм (куэдым) адыгэ хабзэр 
къызэрыщIэтхуам сыт къытхуихьар 
жы пIэмэ, зы илъэси яхуэмыхьауэ, 
унагъуэщIэхэм я зэхуэдитIым щIигъур 
мэкъутэж, а зэманым къриубыдэу са-
бий ягъуэтамэ, ар адэншэу е анэншэу 
къонэ. Сыт-тIэ абы щхьэкIэ жызыIэн 
щыIэнщ. Абы и «щхьэкIэр» къы щыф-
щIэнур сабийр балигъ хъуа нэужьщ. 

Адыгэ хабзэм, абы и лъабжьэ нэ-
хъыщхьэу шыIэныгъэр зэрыщытым, 
Iэмал имыIэу школхэм щыхуегъэджэн 
хуейуэ сэ къызолъытэ.

- Упсэу, Астемыр, зэман къэбгъуэ-
ту укъызэрызэпсэлъам папщIэ. Дя-
пэ кIи узыншагъэрэ гукъыдэжрэ 
ущымыщIэу уи IэнатIэм упэрытыну, 
уи уна гъуэ дахэм и гуфIэгъуэ куэд 
ухэплъэну ди гуапэщ.  

Епсэлъар  ИСТЭПАН  Залинэщ. 

ДифI  догъэлъапIэТЭТРОКЪУЭ Астемыр: 

ФIым щыгугъыу псэу цIыхубэр игъэ-
хыщIат лъахэм къытепсыха гуауэшхуэм. 
Нэмыцэ хъунщIакIуэхэр къежьат ди 
 лъап сэм псы ирагъэжыхьыжу Хэкум и 
хъугъуэфIыгъуэ псори зыIэрагъэхьэну. 

ЗЫЛI и быну Хэкум щхьэкIэ зэкъуэува        
ди лIыхъужьхэм къыIэщIахыжащ ди 
 щIы гур ар зыубыдыну хэта хьэкIэк хъуэ-
кIэхэм. А зауэ гущIэгъуншэм куэдым я 
щхьэ халъхьащ, сабиигъуэ зымылъагъуу 
къэхъуа ныбжьыщIэхэри мащIэкъым.              
Зи адэ, адэ къуэш зымылъэгъуахэри 
 гъунэжщ. ГъащIэ хьэлъэм, псэ зэ пылъ-
хьэпIэм и гъунэм Iутащ сабий хейхэр, 
языныкъуэхэри къелакъым. Зи сабии гъуэр 
а зэман хьэлъэм хиубыдахэм ящыщщ 
Щхьэлыкъуэ къуажэм щыпсэу ГъущIынэ 
Александр. 

Нэмыцэ зэрыпхъуакIуэр а жылэм къы-
щысам ГъущIынэр илъэсищт зэрыхъур. И 
адэ Сэрэбий ящыщщ япэ дыдэ зауэм 
Iухьахэм. Анэм къыхуэна сабиищыр 
цIыкIу-цIыкIу защIэт, я нэхъыжьыр илъэ-
сих хъууэ арат. 

- Си анэм жиIэжу зэрызэхэсхыжауэ щы-
там кIэ къуажэм дэс цIыхубз нэхъ щIалэ-
хэмрэ ныбжьыщIэ цIыкIуу тIэкIу зыгуэр зы-
щIэфхэмрэ щIытI яшэрт, танк дэмыкIы-
фыну къратIыкIырт куууэ, абы зэреджэу 
щытар «шыфэхъуэпсщ». Сэрэ си шыпхъу 
нэхъыщIэмрэ си къуэш нэхъыжьым ды-
къыхуэнэрт. ИтIанэ нэмыцэхэр къэса 
нэужь, ди Iуэхур нэхъыкIэж хъуат: диIахэр 
нэмыцэм зэщIакъуати, дымэжэщIалIэт. 
Зэгуэрым шхын щхьэкIэ сылIэу бжыхь 
 къуагъым сыгъуэгыу сыкъуэсу, нэмыцэлI 
гуэр блэкIрэ пэт, шоколад къызэрызитар, 
иджыпсту хуэдэу сощIэж, - жеIэ ГъущIы-
нэм! - Зи нэпсыр къызэпызыжыхьа нэхъы-
жьыфIым адэкIэ къыпещэ и псалъэм. - 
Апхуэдэ цIыху тэмэм закъуэтIакъуи яхэт 
къыщIэкIынт абыхэм. Ауэ мащIэ гузэвэ-
гъуи тшэчакъым а гущIэгъуншэхэр ди 
 лъахэм итыху. Ди насыпти ахэр куэдрэ ди 
гущIыIу ирагъэсакъым ди зауэлIхэм. Зы 
махуэ гуэрым уафэр дэзджызджу къэ-         
хъуа Iэуэлъауэшхуэм иужькIэ тлъагъужа-
къым фашистхэр. Апхуэдэ зэхэуэ гуа-
щIэхэм деж дэ щIыунэм дыщагъэпщкIурт. 
Зэгуэрым мамэ гуфIэу къыдыхьэжат, 
«нэмыцэхэр дахужащ», жиIэри! Дызэ-          
ры ны баджэри дызэрыщыгъыныджэри 
 тщыгъупщэжат а зэрыпхъуакIуэр щыда ху - 
жам. «Папэ щIэх къэкIуэжыну?» жысIэурэ 
мамэ сеупщIырт. Ауэ жэуапым и пIэкIэ, си 
нэIум «ба» къыхуищIырти, жысIа упщIэр 
сщигъэгъупщэжыху къызэдэхащIэрт. Ап-
хуэдэурэ тIэкIуи зыкъэдужьыж хуэдэурэ 
хъуат. Зауэр зэриухрэ илъэситI дэкIауэщ 

Гугъуехьым
пхыкIа нэхъыжьыфI

си адэм къыщигъэзэжар. Къызэрысыжуи 
колхозым хыхьэжащ. Сэ илъэсибл сы-
хъуауэ школым сыщIагъэтIысхьащ. Зауэ 
нэужь лъэхъэнэри гугъуу екIуэкIащ, ауэ 
узэкъуэтмэ куэдым упэлъэщынущ. Дэ а 
зэманым зылI и быну дыщытащ, губгъэн 
зыми зыхуедмыгъэщIу, жаIэм дедаIуэу, 
нэхъыжьхэм пщIэ яхуэтщIу, - жеIэ Гъу-
щIынэм.

Илъэс пщыкIутI хъуми арат Аленсандр 
шкIахъуэу фермэм щыкIуам. Апхуэдэу 
лажьэурэ илъэс пщыкIуий щыхъум, ар-
мэм дашащ. ИлъэсищкIэ дзэм къулыкъу 
щищIэри къигъэзэжащ щалъхуа къуа жэм. 
Аргуэру колхозым хыхьэжри пенсэм кIуэуэ 
тIысыжыху а зы щIыпIэм щылэжьащ 
илъэс 50-м щIигъукIэ. И щхьэгъусэ Зоерэ 
абырэ пхъуитI зэдагъуэтащ. Ауэ мы зэ-
маным, ди жагъуэ зэрыхъунщи, ГъущIы-
нэм и щхьэгъусэр псэужкъым. 

Александр и гугъуехьымрэ и лэжьыгъэм 
псэемыблэжу зэрыпэрытамрэ папщIэ 
фIы щIэ тхылъ куэд къыхуагъэфэщащ, 
 «Зауэм и бынхэр» зытет медалри иджы- 
б лагъэ къратащ.

Зи сабиигъуэр зэман хьэлъэм хиубыда 
ГъущIынэ Александр мы махуэхэм и ныб-
жьыр илъэс 85-рэ ирокъури, дохъуэхъу, и 
быным и быныжхэм ягъэгуфIэу, узынша-
гъэрэ гуфIэгъуэрэ щы мы щIэу ГъущIы-  
нэхэ я жьантIэм куэдрэ нэхъыжьыфIу 
дэсыну! 

КЪАНКЪУЛ  Раисэ.

Дзэлыкъуэ щIыналъэм хыхьэ 
Каменномост (Къармэхьэблэ) 
 къуажэм и курыт еджапIэ №3-м и 
пэщIэдзэ классхэм илъэс 40-м 
нэблэгъауэ щезыгъаджэ, «Си гур 
сабийхэм тыгъэ яхузощI» орде-
ныр зыхуагъэфэща, къуажэм дэс 
бзылъхугъэхэм къызэрагъэпэща 
зэгухьэныгъэм хэт Багъ Iэсият 
сабийхэм папщIэ иджыблагъэ 
къыдигъэкIащ «Хьэрфхэм я пшы-
налъэ» тхылъыр. 

АДЫГЭ пэжырытхэм, хьэрф-
хэмрэ макъхэмрэ, абыхэм я къэ- 
хъукIэм ятеухуа усэхэр, уэрэдхэр, 
таурыхъхэр щызэхуэхьэсауэ сабий 
гъэсапIэхэмрэ пэщIэдзэ клас схэм-
рэ къыщагъэсэбэп хъуну тхылъыр 
гъэщIэгъуэнщ, дэзыхьэхынщ, 
егъэ джакIуэхэми щхьэпэ яхуэ-
хъунщ. Тхылъым ихуа лэжьыгъэхэр 
егъэджакIуэ гумызагъэм и дерс 
зэIухахэм къыщигъэсэбэпа за-
щIэщ.

- Зым и дежкIи щэхукъым, сабий-
хэр щызогъэтри, балигъхэм ящыщ 
куэд нобэ урысыбзэкIэщ зэрыпса-
лъэр. Аращи, зи анэдэлъхубзэр 
 нэсу зымыщIэ сабийм жыпIэр къы-
гу рыIуэу, ирипсэлъэфу, хьэрф 
 59-м я тхыкIэмрэ къэпсэлъыкIэм-
рэ ящIэу ебгъэсэным зэманышхуэ 
 токIуадэ, дэ апхуэдиз зэман ди-
Iэкъым. Тхьэмахуэм анэдэлъхуб-
зэр джыным зы сыхьэт е сыхьэтитI 
 хухахыу аращ. Дапхуэдэу хъуми, 
сабийм и анэдэлъхубзэр зригъэ-
щIэныр нэхъ тынш щысщIын му-
радращ си лэжьыгъэхэр зэхуэс хьэ-
сыжу зы тхылъ щхьэхуэу къы -
дэзгъэкIыжыным щхьэусыгъуэ 
 хуэ хъуар. Приречнэ къуажэ адми-
нистрацэм и унафэщIу лэжьа 
 Къанкъул Къанщобий фIыщIэ 
 хузощI тхылъыр къыдэзгъэкIы-
нымкIэ зэрызыкъысщIигъэкъуам-
кIэ. 

Сом меларди 
2,2-рэ къыхашэ

дэIэпыкъуныгъэ хэлъу Кав-
каз Ищхъэрэм и щIыналъэ-
хэм я хьэрычэтыщIэхэм я лэ-
жьыгъэм псори зэхэту сом 
мелард 13,8-рэ къыщагъэ - 
сэ бэпащ. Абы ипэ ита илъэ-
сым зэрыщытам нэхърэ про-
цент 24-кIэ нэхъыбэщ ар. 
КИФЩI-м и бизнесым зэ-
рызиубгъум, хьэрычэт Iэна-
тIэ мащIэмрэ курытымрэ 
жы джэру зэрызаужь хъуам 
ар и щыхьэтщ.

Кавказ Ищхъэрэм и хьэ-
рычэтыщIэхэм псоми зэхэту 
щIыхуэу къащта ахъшэр зы-
халъхьэну унэтIыныгъэхэр 
зэпэщхьэхуэу къэдгъэлъа-
гъуэмэ, абы и процент 36-р 
сатум ягъэкIуащ, процент 
20-р - мэкъумэш IэнатIэм, 
процент 18-р - Iуэхутхьэб-
зэхэм. 

ЩIыналъэхэм я хьэрычэт 
IэнатIэхэм зегъэужьыным-
кIэ, бизнес-пэхуэщIэхэр гъэ-
зэщIа хъунымкIэ МСП Бан-
кым и дэIэпыкъуныгъэм мы-
хьэнэшхуэ иIэщ. ЖыпIэну-
рамэ, лэжьыгъэм къыхашэ 
ахъшэм и фIыгъэкIэ лэжьа-
пIэщIэхэр къызэIуах, цIы ху-
хэр IэнатIэхэмкIэ къы зэ ра-
гъэпэщ, Кавказ Ищхъэрэм и 
экономикэм и зэфIэкIым хо-
хъуэ. 

ХЬЭЩЫКЪУЕЙ Олег. 

ТхылъыщIэ«Хьэрфхэм  я  пшыналъэ»
Иорданием щылажьэ Адыгэ 

Хасэм и лэжьакIуэ ХьэцIыкIу Мэз-
хэр и лъэIукIэ, Iэсият адыгэбзэкIэ 
дерсхэр зэпэIэщIэу я гъэсэнхэм 
 ядригъэкIуэкIащ. ЗэгурыIуэри, ап-
хуэ дэу мазэ зыщыплIкIэ ядэлэ -
жьащ тхьэмахуэм зы дерс яриту. 
Апхуэдэу, Тыркум и лIыкIуэ Тохъу 
Нэсрин «Хьэрфхэри мэпсалъэ» 
тхылъымкIэ хуэупсащ Тыркум   
щыIэ Адыгэ Хасэм екIуалIэхэм ядэ-
лажьэ Зыхъуэ Иринэ. Дэнэ щIы пIи 
щыпсэу адыгэхэм щы цIы кIум щы-
щIэдзауэ я анэдэлъхубзэр егъэ-
щIэн, лъэпкъ хабзэхэм, уэрэдхэм, 
таурыхъхэм щIэпIыкIын хуейуэ, 
уеблэмэ балигъхэри анэдэлъхуб-
зэр щрагъэдж курсхэм кIуэн хуейуэ 
къелъытэ Iэсият, я щIэблэм я бзэр 
ирагъэщIэн щхьэкIэ. 

- «Хьэрфхэм я пшыналъэ» тхы-
лъыр щIэщыгъуэ сщыхъуащ. Iэси-
ят хуэдэу анэдэлъхубзэр дахэу зы-
гъэшэрыуэ, и IэнатIэм гурэ псэкIэ 
пэрыт, лъэпкъым къыщIэна хабзэ 
дахэхэр зыхъумэ, щIэблэр абыхэм 
щIэзыпIыкI уигъэлъыхъуэнщ. «Уса-
бий щIыкIэ къэпщтар мылъку лъа-
пIэу уиIэнущ», - жеIэ адыгэ пса-
лъэжьым. Ди жагъуэ зэрыхъунщи, 
ди сабийхэр кIуэ пэтми адыгэбзэм 
пэIэщIэ мэхъу. Абы и лъэныкъуэ-
кIэ Багъ Iэсият «Хьэрфхэм я пшы-
налъэ» тхылъыр бзэ тыншкIэ, да-
хэкIэ, лантIэкIэ, гурыIуэгъуэкIэ тха-
щи зыхуэгъэза цIыкIухэр димы-
хьэхынкIэ Iэмал иIэкъым, - жеIэ 
егъэджакIуэ Гъубжокъуэ ФатIимэ. - 
Тхылъым щызэхуэхьэсащ Iэсият и 

IэдакъэщIэкI усэхэр, уэрэдхэр, 
гъэм и зэманхэр тыншу зэрызэб-
гъэ щIэным теухуахэр, псын щIэ-
рып салъэхэр, теплъэгъуэхэр. 
«Дерс хьэзырхэр» зыфIища Iыхьэр 
дэтхэнэ зы егъэджакIуэми щхьэпэ 
зэ ры хуэхъунум шэч хэлъкъым. Iэ-
сият фIыщIэ хузощI анэдэлъхубзэр 
апхуэдэу бзэ дахэкIэ, шэрыуэкIэ 
цIыкIухэм зэрабгъэдилъхьэм па-
пщIэ. 

ЩIэблэм я къэкIуэнум гукIи псэ-
кIи хуэлажьэ бзылъхугъэм курыт 
еджапIэм и пэщIэдзэ классхэм зэ-

рыкIуэрэ и егъэджакIуэхэр и щап-
хъэу къекIуэкIащ. Ахэрауэ къы щIэ-
кIынущ зыхуеджэну IэщIагъэр 
 къы щыхихым гъуэгугъэлъагъуэ 
хуэхъуари - Къаскъул Еленэ, Махуэ 
Борис, ХьэшкIул Валерэ, Нэхущ 
Светланэ, Чыржын Марьянэ, Тур-
чина Аннэ, Ныр Мухьэрбий, КIакIэ 
Iэминат, Къаскъул Ася сымэ. 

Сабийхэмрэ я адэ-анэхэмрэ зэ-
радэлажьэм, и бгъэдыхьэкIэхэм 
еш имыIэу тепсэлъыхьыфынущ       
Iэсият. Сыт щыгъуи япэ ири-
гъэщыр, нэхъыщхьэу къилъытэр 
еджакIуэхэм щIэныгъэрэ гъэсэ-
ныгъэрэ ябгъэдэлъхьэнырщ, я 
зэфIэкIхэм зригъэужьынырщ. И 
гъэсэнхэми абы пщIэ-нэмыс къы-
хуащI, я дзыхь кърагъэз, анэ пэ-
лъытэ яхуэхъуауэ. И къэхутэныгъэ 
лэжьыгъэхэр хьэлэмэтщ, и дерс 
зэIухахэр, классщIыб сыхьэтхэр 
щри гъэкIуэкIкIэ иригъэблагъэ и 
лэжьэгъухэм и Iуэху бгъэ ды-
хьэкIэхэмкIэ ядогуашэ. И дерс куп-
щIафIэхэр апхуэдизкIэ щIэщы-
гъуэу къызэрегъэпэщри, ныб-
жьыщIэхэм абыхэм щIэ куэд къы-
щащIэ, гъэщIэгъуэн ящохъу. 

Iэсият нэгъуэщI Iуэхуми полъэщ - 
абы усэ, уэрэд етх. Къэгъэзэж Iэ-
ниуар игъэзащIэ, Давыдовэ Риммэ 
макъамэ зыщIилъхьа «Зэрыджэ 
плъыжь» уэрэдри аращ зи Iэдакъэ 
къыщIэкIари. Куэдым фIыуэ ялъэ-
гъуа, Мудрэн Марьянэ игъэзащIэ 
«Мамэ» уэрэдри Iэсият ейщ. Зэра-
мыщIэ Зарети сабий уэрэд зыб-
жанэ дитхащ. Узэ IэбэкIыжмэ, 

тхылъитI къыдигъэкIащ сабийхэм 
папщIэ усэхэр щызэхуэхьэсауэ. 
ПэщIэдзэ клас схэм адыгэбзэр 
щызыдж цIыкIухэм анэдэлъхубзэр 
къайгугъуэкI зэрыхъуам теп-
щIыхьмэ, Iэсият итха «Ди Iэзидэ 
мадэ», «Хьэрф зэгуэтхэри мэпса-
лъэ» тхылъхэр сэбэп къахуэхъу-
нущ. Абы дохутыр БищIо ХьэIишэт 
фIыщIэ хуещI и етIуанэ тхылъыр 
къыдигъэкIынымкIэ зэ ры зы къы-
щIигъэкъуам папщIэ. Iэсият абыкIэ 
яхуэупсащ и гъэсэнхэм, сабий гъэ-
сапIэхэмрэ курыт еджапIэхэмрэ 
екIуалIэхэм, ныбжьыщIэхэм. Мыри 
къыхэзгъэщынут: «1 КъБР» кана-
лым и «Сабий гъэ гуфIэ» нэтыныр 
илъэситIкIэ иригъэкIуэкIащ.

Багъ Iэсият Интернет сайтым 
къы щызэригъэпэща «ХьэщIэщ», 
Иорданием щыщ адыгэ, генерал 
Дыгъужьокъуэ Мухьэмэд зэхиша 
«Ди бзэ-ди псэ» лъэпкъ гуп дахэхэр 
егъэлажьэ. Абыхэм яхэтщ гъунэгъу 
республикэхэм, хамэ къэралхэм 
(Тыркум, Сирием, Иорданием, 
Америкэм и Штат Зэгуэтхэм) щып-
сэу, анэдэлъхубзэр зыгъэшэрыуэ 
ди лъэпкъэгъухэр. Ахэр Давыдовэ 
 Риммэ, ЗэрамыщIэ Заретэ, Тхьэмо-
къуэ Женя, Къэгъэзэж Людэ, Бэво-
къуэ Оксанэ, БатIитI Мухьэмэд, 
КIэрэф Ерол, Емуз Баязит, Ехъу-
тэныдж Мунзир, Къэбэрдей Ад- 
нан сымэщ. А напэкIуэцIхэм гу-
лъытэ щыхуащI цIыху цIэрыIуэ-
хэм, щэджащэхэм, анэдэлъхуб-
зэм, лъэпкъ Iущыгъэхэм, хабзэхэм, 
псалъэжьхэм. Нэхъыщхьэращи, а 

гуп гуапэхэр сэбэп мэхъу дуней        
псом щыпсэу адыгэхэр зэрыцIы-
хунымкIэ, зэрыщIэнымкIэ, я зэ-
пыщIэныгъэр ягъэбыдэнымкIэ. А 
гупым жыджэру зэрыхэтыр къи-
лъытэри, Дыгъужьокъуэ Мухьэмэд 
Iэсият фIыщIэ тхылъ къыхуигъэ-
фэщащ. 

Куэдым япэ егъэджакIуэ яхуэ-      
хъуа, зи IэщIагъэр гукIи псэкIи           
фIыуэ зылъагъу Багъ Iэсият иджы 
дыдэ къыхуагъэфэщащ Тха кIуэ-
хэмрэ  Гъуа  зджэм и IэпщIэлъапщIэ-
хэмрэ я зэгухьэныгъэхэм къаб-
гъэдэкI фIы щIэ тхылърэ «За служе-
ние русскому слову» дамыгъэмрэ, 
усыгъэмкIэ «Берега дружбы им.                  
Л. Ю. Севера» X лъэпкъыбэ щIа-
лэгъуалэ фестиваль-зэпеуэм и 
 «Берег дружбы - КБР 2025» IX Кав-
каз Ищхъэрэ фестивалым жы джэ-
ру зэрыхэтам, езыгъэкIуэкIахэм 
зэрадэIэпыкъуам папщIэ. Нэхъа-
пэIуэкIи и IэнатIэм щиIэ зэфIэкIхэм-
рэ ехъулIэныгъэхэмрэ мызэ-мытIэу 
дамыгъэ лъапIэхэр къыпэкIуащ, 
илъэс куэд щIауэ гу къабзэрэ псэ 
хьэлэлкIэ и лэжьыгъэм зэрыпэ-
рытыр, сабийхэм зэрахуэпэжыр, 
 къалэ, район, республикэ олим-
пиадэхэм щытекIуа еджакIуэхэр 
зэригъэхьэзырар къалъытэри. Ап-
хуэ дэщ «Юниор-Лига КВН» кубокыр, 
«Берега дружбы» фестивалыр, 
сурэтыщI гъуазджэмкIэ «Февраль-  
с кие окна», «Призвание», «Джэгу-
рэш» зэпеуэхэр, «Созвездие талан-
тов», «Хочу всё знать» зэхыхьэхэр, 
нэгъуэщIхэри.

ЕгъэджакIуэ гуапэ, цIыху Iэдэб, 
щIэныгъэ зыбгъэдэлъ, шыIэ зыхэлъ 
Багъ Iэсият узыншагъэ иIэу, и гъэ-
сэнхэм ягъэгушхуэу, и щIэблэм ягъэ-
гуфIэу, и гукъыдэжым хэхъуэу дя-
пэкIи и IэнатIэм щехъулIэну Тхьэм 
жиIэ. 

ТЕКIУЖЬ  Заретэ.

ХуэдитIкIэ
нэхъ

мащIэу

Хьэрычэт  

Зауэм  и  бынхэр

Теддзэ тхыгъэхэм къы щыхьа 

Дунейм макъамэ ирищIэкIырт

ГущIэгъуншэт зауэр

Миланэрэ Идаррэ дунейпсо 
чемпионатым зыхуагъэхьэзыр

Дыхуэмыхьэзыру 
къыщIэкIащ

Футболеплъхэр зытегузэвыхьу, 
«Спар так-Налшык»-м мыгъэрей чем-
пионатыр щIагъуэу зэрыримыгъэ-
жьам, турнир таблицэм и кIэхэм къы-
щIыщыхутам, командэм и тренер нэ-
хъыщхьэ Битокъу Тимур и къулыкъум 
щIытекIам я щхьэусыгъуэхэм, нэ-
гъуэщI хэми тедгъэпсэлъыхьыну зы-
хуэд гъэзащ клубым и унафэщI За-
руцкий Александр икIи ди упщIэхэм и 
гуа пэу жэуапхэр къаритыжащ. 

- Александр, гъэ джэгугъуэщIэм 
щIи дзэным ипэ къихуэу клубым и 
унафэщIхэмрэ топджэгухэмрэ футбол-
еплъхэм щаIущIам щыгъуэ къыхагъэ-
щауэ щытащ егъэджэныгъэ-зы-
гъэсэныгъэ лэжьыгъэ хъарзынэхэр 
ирагъэкIуэкIауэ, командэр зэIущIэ-
хэм хуэхьэзыру, зыхуей топджэгухэри 
кърагъэблэгъауэ. АтIэ, иджы къэхъу-
жар сыт, чемпионатыр мы хьэ нэншэу 
командэм щхьэ иригъэжьа? 

- Сэ сызэреплъымкIэ, топджэгухэр 
тэмэму чемпионатым хуагъэхьэзыра-
къым, псом хуэмыдэу, абыхэм я къа-
рум хэгъэхъуэным, бэшэчагъ зыха-
гъэлъыным ехьэлIауэ. Аращ псоми я 
щхьэусыгъуэр. Топджэгухэм я къарур 
яхурикъуркъым зэIущIэм и пэм щы-
щIэдзауэ и кIэм нэсыху губгъуэм 
жыджэру итыну. Мы гъэм, «Севас то-
поль»-м дыщыдэджэгуам къищы-
нэмыщIа, етIуанэ таймхэр сыт щыгъуи 
тфIахьащ. 

- Ар къызыхэкIар сыт?
- АбыкIэ зэупщIын хуейр командэм и 

тренер нэхъыщхьэращ. Топджэгухэр 
гъэ хьэзырыным ехьэлIауэ абы езым и 
Iэмалхэмрэ Iуэху еплъыкIэхэмрэ иIэжщ. 
Ауэ, иджыри зэ къыхэзгъэщынщи, 
псэкIи къарукIи командэр чемпиона-
тым хуэмыхьэзыру къыщIэкIащ. Зыри 
жыпIэ хъунукъым, зэIущIэхэм я япэ 
Iыхьэхэр хъарзынэу идогъажьэ. Пса-
лъэм папщIэ, Ставрополь къалэм ды-
щыщыIам япэ Iыхьэм фIыуэ дыджэгу-
ри, етIуанэм дыпхрыхуащ. Ди унэ ды-
щыIэу Мэхъэчкъалэ и командэми бжы-
гъэр 2:0-у къыфIэтхьу едгъажьэри, 
етIуанэм щIалэхэм я лъэр щIэхуащ. 
ЗэIущIэ дызы хэтахэм, «Севастополь»-м 
нэмыщI, зы топ закъуэ тхудэгъэкIа-
къым етIуанэ Iыхьэхэм. 

- Командэм и тренер нэхъыщхьэ Би-
токъу Тимур езыр и къулыкъум текIа 
хьэмэрэ фепсэлъэн хуей хъуа?

- Хьэуэ, хэгъэзыхьи текъузи Iуэхум хэ-
такъым, ар дызэгъусэу къэтщта уна-
фэщ. Тимур куэд щIауэ соцIыху, сэ нэ-
хърэ илъэс 15-кIэ нэхъыщIэщ ар, зэгъу-
сэуи топ дыджэгуащ. Клубым сыкъы-
щыкIуам щыгъуэ, командэм абы 
ири щIылIа зэгурыIуэныгъэм и пIалъэр 
мы гъэм и мэкъуауэгъуэм икIын хуейуэ 
арат. ДытIысри дызэпсэлъат щIыма-
хуэм. ЖесIауэ щытащ, си лъэныкъуэкIэ 
сыт хуэдэ дэIэпыкъуныгъи зэригъуэты-
нум шэч къытримыхьэну, зыми щхьэкIэ 
мыгузавэу лэжьэну. 

Командэм къигъэлъагъуэ джэгукIэм, 
ехъулIэныгъэхэр зэримыIам ириуды-
хащ. Зэрешар, и Iуэхум зыри къызэри-
мыкIым щхьэкIэ зэрызэныкъуэкъужыр 
плъагъурт, псыуэ щIэтыр къыщIакъу-
зыкIам хуэдэт. Сытми, иджыри зэ къы-
хызогъэщри, гукъанэ хэмылъу, лъэны-
къуитIри дызэхуэарэзыуэ унафэ къызэ-
дэтщтащ. 

- Командэм и футболист пажэхэм 
нэгъабэ дызэрагъэгушхуа джэгу-
кIэхэм хуэдэ мы гъэм ядэтлъагъур-
къым. Абыхэм я зэрани хэлъу къы-
щIэкIынщ Iуэхур апхуэдэу щIэхъуам. 
Тренерыр куэдкIэ ящыгугъагъэнщ 
абыхэм…

- Хьэшыр Алан къэтщтэнщи, ди ко-
мандэм и мызакъуэу, дыщыджэгу чем-
пионатым щынэхъ лъэщхэм ящыщщ, 

Болгарием и къалащхьэ 
Софие накъыгъэм и 16 - 19-
хэм щекIуэкIащ Тхэквондом-
кIэ дунейпсо федерацэм 
(ВТФ, Олимп джэгухэм хы-
хьэ лIэужьыгъуэмкIэ) и 
Президентым и Кубокыр 
къэхьыным хуэунэтIа 10-нэ 
дунейпсо зэхьэзэхуэ. Абы 
щызэпеуащ къэрал куэдым 
я спортсмен лъэщу 3000-м 
щIигъу. 

УРЫСЕЙ Федерацэм и ко-
мандэ къыхэхам хэту зэхьэ-
зэхуэм щыIащ Къэбэрдей -
Балъкъэрым и «Пять колец» 
спорт академием и гъэсэн-
хэу Багъ Идаррэ Бекъул Ми-
ланэрэ икIи, ди гуапэ зэ-
рыхъу щи, ехъулIэныгъэфIхэр 
яIэу къагъэзэжащ.

Хъыджэбзхэм я зэпеуэм, 
килограмм 46-рэ зи хьэ-
лъагъ хэм я деж, дыщэ ме-
даль къыщихьащ Бекъул Ми-
ланэ. Адыгэ пщащэм зэхьэ-
зэхуэм зэIущIитху щригъэ-
кIуэкIащ икIи финалым ар 
щытекIуащ УФ-м и командэм 
хэт, Самарэ областым щыщ 
и ныбжьэгъу Ангеловэ Алисэ.

Багъ Идар и хьэлъагъ 
елъытауэ зыхэта гупым (кг 
58-рэ) зэIущIих щригъэкIуэ-
кIащ икIи IэмалыфIхэр иIащ 
зэхьэзэхуэм и дыщэ меда-
лыр зыIэригъэхьэну. Япэ щIы-
кIэ, финалым и Iыхьэ ны-
къуэм икIын папщIэ, ар езэ-
уащ  Белоруссием щыщ Гур-
циев Георгий икIи и IэзагъкIэ 

ЗАРУЦКИЙ Александр:

жысIэу щытмэ, сыщыуэну къыщIэкIын-
къым. Гъуащхьауэ гъуэзэджэщ, топ-
джэгу бэлыхьщ, ауэ мы гъэм зэры щIи-
дзэрэ джэгугъуипщI едгъэкIуэкIащи, 
иджыри къыздэсым зэ закъуэ къыхэ-
жаныкIыфакъым. Абы и къарури хури-
къуу къыщIэкIынкъым, сщIэркъым и 
Iуэхур щIэмыхъур. Далиев Дени футбо-
лист Iэзэщ, ауэ ари къытхуэцIыхужыр-
къым. КъызгурыIуэркъым, зыщIыпIэ 
деж зыгуэр къыщызэтекъутащ.

Битокъу Тимур и къулыкъур къыщIи-
гъэнар аращ. Дэ къыдгуроIуэ коман-
дэм зэхъуэкIыныгъэ гуэрхэр егъэгъуэ-
тын, псэщIэ хэлъхьэн зэрыхуейр. Хэт 
ищIэ рэ - нэгъуэщI тренерым ар хузэфIэ-
кIынкIэ хъунущ.

Мыдрейуэ, илъэсым щIимыдзэ щIы-
кIэ куэдкIэ дызыщыгугъа футболист-
хэм я зэфIэкIхэр нэсу иджыри къагъэ-
лъэгъуакъым, зэрыжаIэу, зыкъызэкъуа-
хакъым. Нэгъабэ ахэр зэрыджэгуар 
псоми флъэгъуащ.

- Топджэгухэм ятеухуауэ унафэ 
гуэр хэр щыIэну?

- Дауи щIы, дэ арэзы дикъащIыр-
къым абыхэм. Апхуэдэу щыхъукIи, 
зэрыджэгун къару ямыIэмэ, текIуэны-
гъэхэр къыздикIынур дэнэ? Ауэ догугъэ 
абыхэм иджыри дагъэгуфIэну. НобэкIэ 
зыри схуэгъэкъуэншэнукъым, щхьэж 
ху зэ фIэкIыр ещIэ, ауэ илъэс псокIэ зэ-
рыджэгун, зрикъун къару ямыIэу щIа-
дзащ абыхэм, аращ сэ Iуэхум хэслъа-
гъуэр. 

- Командэм и тренер нэхъыщхьэм 
теу хуауэ унафэ гуэр щыIэ хьэмэрэ 
Шагъыр Исмел а къулыкъур мы гъэм 
ирихьэкIыну?

- Хьэуэ, командэм и тренер нэхъыщ-
хьэ къулыкъур Емкъуж Мурат пIалъэкIэ 
игъэзэщIэнущ. ЗэкIэ аращ ди унафэр. 
Деплъынщ и лэжьэкIэм, и Iуэху дэхы-
кIэхэр зыхуэдэм. Зэманым къигъэлъэ-
гъуэнщ дауэ дыхъунуми. 

- Илъэс куэд щIауэ щымыIауэ спон-
сорыфI клубым къигъуэтащ мы гъэм. 
АтIэ, командэм и Iуэхум ахэр дауэ 
ноб э зэрелъыплъыр: апхуэдэу фIэкIа 
мыджэгуу къыфхуадэну абыхэм?

- Командэм ахъшэ хэзылъхьэ дэтхэнэ 
зыри хуейщ ар зыдэIэпыкъу топджэгу 
гупыр пашэхэм яхэтыну, турнир табли-
цэм япэ увыпIэхэр щиIыгъыну. Ар дэри 
къыдгуроIуэ. Клубым и бюджетым хэ-
мыхьэу мы гъэм ахъшэ къэдгъуэтащ 
икIи ар тедгъэкIуэдэнущ командэм и 
автобусыр зэгъэпэщыжыным, топ-
джэгу хэр спорт щыгъынхэмкIэ къызэ-
гъэпэщыным, саугъэтхэмкIэ ахэр гъэ-
пажэным. 

Псалъэм и хьэтыркIэ, илъэсибл хъуа-
уэ ди футболистхэм саугъэтхэр къахьа-
къым. Мис иджы, ди спонсорым и фIы-
гъэкIэ, топджэгухэм ахъшэ саугъэтхэр 
еттыфыну Iэмал диIэ хъуащ. Те кIуэ-
ныгъэ къахьрэ - саугъэтыр я Iэ рылъ-
хьэщ, къахуэмыхьрэ - хэкIыжащ. Ауэ 
а ри спонсорым унафэ зэрищIщ. ТлъэкI 
къэдгъэнэнукъым илъэс къакIуи абы-
хэм дадэлэжьэн щхьэкIэ. Бюджетым 
хэмыхьэ апхуэдэ ахъшэм егъэлеяуэ ды-
хуэныкъуэщ.

- Илъэсым щыщIидзэм командэм и 
къалэн нэхъыщхьэу щытар гъэм и 
кIэм чемпионатым и турнир таблицэм 
и еха нэ увыпIэм и лъабжьэ къэмы-
кIуэ нырт. Иджы Iуэхур щIагъуэу зэ ре-
мыжьам къыхэкIыу, абы зевгъэхъуэ-
жыну?

- Сэ илъэс куэд хъуауэ футболым 
сыхэтщ икIи фIыуэ сощIэ футболист-
хэм къалэн гуэрхэр яIэн зэрыхуейр. 
Апхуэдэу щымытмэ, ущIэджэгуни зы-
гуэр ущIыщыгугъыни щыIэкъым. Тур-
нир таблицэм и еханэ увыпIэм и лъаб-
жьэ дыкъэмыкIуэну апхуэдэ къалэныр 
зыгъэувар сэращ, армыхъумэ апхуэдэ 

унафэ къытхуащIауэ аракъым. ГурыIуэ-
гъуэщ, командэр нэхъыфIу джэгуху, 
увы пIэ лъагэхэр иIыгъыху, стадионым 
къакIуэ футболеплъхэм я бжыгъэри нэ-
хъыбэ зэрыхъунур. Абы къыдэкIуэу, 
спон сорхэр къэбгъуэтыну, клубым 
ахъшэ къепшэлIэну нэхъ тынш мэхъу. 

Ди топджэгухэм я зэфIэкIым шэч 
къы тесхьэркъым, абы къыхэкIыуи, къа-
лэным зихъуэжэркъым, нобэ ды-
зэрыхуа щытыкIэ гугъум дыкъикIыжын 
хуейуэ аращ. Дызыхэт гупым дыкъыха-
мыдзын е епщIанэ увыпIэр абы щы-
дубыдын, жыхуаIэхэр - ахэр къалэн-
къым. Илъэсым и пэм зытедухуам ды-
тетынущ. 

- Клубым ахъшэ иIэкъым, аращ ко-
мандэм и Iуэхур щIэмыщIагъуэр, ар-
мыхъуамэ, псори бэлыхь хъунут, жаIэ 
куэдым. АтIэ, сэ сызэреплъымкIэ, 
ахъ шэракъым топ джэгур, атIэ футбо-
листхэращ, хьэмэрэ…

- НэгъуэщI лъэныкъуэкIэ дыкъы-
щеплъ мэ, командэм ахъшэ нэхъыбэ 
иIэху нэхъыби хузэфIэкIынущ. Псалъэм 
папщIэ, Черкесск, Краснодар, Севасто-
поль къалэхэм я командэхэм я бюдже-
тыр хуэдитIкIэ нэхъыбэщ дыдейм нэхъ-
рэ. Ахъшэ нэхъыбэ диIатэмэ, топджэгу 
нэхъ лъэщхэр, тренер Iэзэхэр 
 къыт хуешэлIэнут, нэхъ жыжьи дып  лъэ-
фынут. 

- Дохутырыр, егъэджакIуэр, нэ-
гъуэщI хэри кърат улахуэмкIэ мэ-
лажьэ, я къалэнхэр ягъэзащIэ, ар ма-
щIэщ е цIыкIущ жамыIэу. АтIэ, ущы-
топджэгукIэ, клубым зэгурыIуэныгъэ 
щепщIылIакIэ, ар уи лэжьыгъэу щы-
щыт кIэ, уджэгун щIыхуэмейр сыт, 
зэрыжаIэу, щIыр къибуду. 

- Нобэ диIэ футболистхэм я зэфIэкIыр 
здынэсыр аращ, я щхьэ зыри щхьэп-
рылъыжыфынукъым. Я лъакъуэхэм 
къа ру щыхэмылъкIэ, къызэражыхьы-
нур, зэрыджэгунур дапхуэдэу? Мей-
къуа пэ дыщыщыIам щыгъуэ, зэIущIэм 
и кIэхэм Хьэшырыр и закъуэ телъэдат 
къытпэщIэт командэм и гъуащхьэми, 
абы и жэкIэр щыслъэгъуам къызгуры-
Iуащ, Iуэхур зэрымыщIагъуэр. Адрей 
илъэс хэм апхуэдэ Iэмалхэр Алан 
зыIэщIигъэкIыу щытакъым, атIэ иджы 
худэхуакъым. Абы псори къыбжеIэ. 

- Александр, ди псалъэмакъым и 
кIэм мыпхуэдэ упщIэ уэстыну сфIэи-
гъуэт: террорист, экстремист щIэпхъа-
джагъэхэр къэмыгъэхъунымкIэ, щIа-
лэгъуалэр абыхэм щыхъумэнымкIэ 
сыт хуэдэ лэжьыгъэхэр фи деж ще-
кIуэкIрэ?

- Футболыр щхьэзакъуэ спорткъым, 
мыбы гупхэрщ щызэпеуар. Командэр 
зыуэ зэкъуэтмэ, зэрыIыгъмэ, апхуэдэ 
мыхъумыщIагъэхэр зылэжьын мурад 
зиIэхэр занщIэу сэтей къэхъунущ икIи 
къызыхахунущ. Акъыл IуэнтIа зиIэхэм 
ди деж щащIэн щыIэкъым, щыIакъым 
икIи щыIэнукъым. ЩIалэхэм щIэмычэу 
допсалъэ, къагурыдогъаIуэ гъуэгу 
пхэн жым фIым узэрыхуимышэнур, атIэ 
спортым къаруушхуэ зэриIэр, абы и 
лъа гапIэхэр къахуэщтэу щытмэ, гъащIэ 
дахэ зэрыхэпсэукIыфынухэр, зэрехъу-
лIэ нухэр. 

Епсэлъар  ХЬЭЩЫКЪУЕЙ  Олегщ.

фIыуэ ефIэкIыу ди щIалэр 
абы текIуащ. АдэкIэ, кIэух зэ-
хьэзэхуэм Идар и къару хури-
мыкъужарэ е нэгъуэщI зы-
гуэр, Италием и спортсмен 
Вито Дельакуилэ зы балл за-
къуэкIэ къытекIуэри, дыжьын 
медалым деж езыр къыщыу-
выIащ.

Гу лъывэдгъэтэнщи, гупхэм 
я зэпеуэм Урысей Федера-
цэм япэ увыпIэр къыщи-
хьащ, етIуанэр Италием и ко-
мандэрщ, ещанэр Тыркум 
къикIахэрщ.

ВТФ-м и Президентым и 
Кубокыр къэхьыным хуэунэ-

тIауэ илъэс къэс ирагъэкIуэкI 
зэхьэзэхуэр къызэрыхах зэ-
пеуэу щытщ. Абы къыхэкIыу 
иджырей зэIущIэм къыщыхэ-
жаныкIа ди спортсменхэр 
УФ-м и командэ къыхэхам 
хэту 2025 гъэм и жэпуэгъуэм 
Китайм щызэхашэну дуней-
псо чемпионатым кIуэнущ. 
Ди гуапэ зэрыхъущи, Багъ 
Идаррэ Бекъул Миланэрэ ап-
хуэдэ щIыхь къыхуагъэфэ-
щащ. 

Ди спортсменхэм ядэла-
жьэ, Урысей Федерацэм 
щIыхь зиIэ и тренер Ахъмэт 
Амир ди газетым къызэ рыж-

риIамкIэ, Болгарием щекIуэ-
кIа зэхьэзэхуэр дагъуэншэу 
къызэрагъэпэщат икIи и гъэ-
сэнхэм абы щахузэфIэкIам-
кIэ арэзыуэ къэкIуэжащ. 

«Дауи щIыи, Китайм ще-
кIуэкIыну чемпионатым ди 
гъэсэнитI щыIэнущ УФ-м и 
командэ къыхэхам хэту. Жы-
пIэнурамэ, ди къэралым 
икIыу псори зэгъусэу абы 
кIуэ нур цIыху 16-щи: хъы-
джэбзу 8-рэ щIалэуи апхуэ-
дизщи, ди республикэм щыщ 
гупитIми хэтынущ. Ар ди 
дежкIэ ехъулIэныгъэшхуэу 
къы золъытэ», - къыхигъэ-
щащ Ахъмэт Амир. 

Мыдрейуэ, иджы екIуэкIа 
зэхьэзэхуэм къыщыхэжа ны-
кIахэм олимпиадэм ягъэкIуэн 
папщIэ къызэрыхах рейтинг 
баллхэр иратащ, абыхэм я 
куэдагъыр къахьа увыпIэхэм 
елъытауэ. Апхуэдэуи, нэ-
гъуэщI дунейпсо, европей 
зэIу щIэшхуэхэми хэтыну Iэ-
мал яIэнущ.

Фигу къэдгъэкIыжынщи, 
КъБР-м щыяпэу УФ-м тхэк-
вондомкIэ и чемпион щэней-
рэ хъуахэщ Багъ Идари Бе-
къул Милани. 

Дехъуэхъунщ ди спортс-
мен хэми, абыхэм, зэры-
жаIэу, псэемыблэжу ядэла-
жьэ Ахъмэт Амири я зэ-
фIэкIхэм адэкIи хагъэхъуэну, 
я текIуэныгъэ дахэхэмкIэ 
илъэс куэдкIэ иджыри дагъэ-
гуфIэну.

ХЬЭЩОКЪУЭ  Алыдж.

ЩоджэнцIыкIу Алий и 
цIэр зезыхьэ Къэбэрдей 
къэ рал драмэ театрым ща-
гъэлъэгъуащ Васильев Бо-
рис и «А зори здесь тихие…» 
повестым къытращIыкIа 
«Пшэплъ даущыншэхэр» 
спек таклыр. Режиссёрыр 
По наровский Антонщ. Тхы-
гъэр адыгэбзэм къизы гъэ-
зэгъар ди лэжьэгъу, Къэбэр-
дей-Балъкъэрымрэ Ады-
геймрэ щIыхь зиIэ я журна-
лист НэщIэпыджэ Замирэщ. 

СПЕКТАКЛЫМ и япэ дакъи-
къэхэм щыщIэдзауэ ухешэ 
Хэку зауэшхуэм и илъэсхэм 
зауэлI къэмылэнджэжхэм зы-
къыкIэрамыгъэхуу ТекIуэны-
гъэр къэблэгъэным зи зэ-
фIэкI езыхьэлIа бзылъхугъэ-
хэм зэрахьа лIыгъэм. Зи 
насып къэкIуэгъуэхэм я 
хъуэп сапIэхэр а зауэм къы-

зэрызэпиудар, я гъащIэр зэ-
рызэтрикъутар, ТекIуэныгъэм 
уасэшхуэ зэрыщIатар, лIы-
гъэр, цIыху гъащIэр зэрылъа-
пIэр къыщыгъэлъэгъуэжащ 
спектаклым.

Фадэм хуэхамэ зауэлIхэр 
къыхуагъэкIуэну щIэлъэIуа 
старшина Васков и лъэIур 
ягъэзэщIат, и унафэм къы-
щIэхуахэр бзылъхугъэ защIэт 
жумыIэнумэ. Артистхэм уди-
хьэхыу, уи фIэщ хъууэ къагъэ-
лъэгъуэжащ щIалэгъуэм хэлъ 
дахагъэр, лъагъуныгъэр, гу-
шыIэр, зэуапIэм Iутми, цIы ху-
хэм яку дэлъ зэхущытыкIэ 
е кIухэр, цIыхугъэр зэрахъу-
мар. ТекIуэныгъэр ди къэра-
лым и цIыхухэм къызэрахьы-
нур быдэу я фIэщ хъурт абы-
хэм. Аращ езыхэри къыщIи-
мыкIуэтар.

ТекIуэныгъэр, мамыры-
гъэр, нобэ дызэрыпсэур зи 

фIыщIэ цIыхухэр зыщыдгъэ-
гъупщэ зэрымыхъунурщ, къэ-
ралым и блэкIар, абы теухуа 
дерсхэр дджын зэрыхуейрщ 
мы спектаклыр нэхъыщхьэу 
зытеухуар. Хэку зауэшхуэр зи 
лъабжьэ фильмхэм, тхыгъэ-
хэм хуэдэу, щIэблэр тхыдэм 
щIэпIыкIынымкIэ «Пшэплъ 
дау щыншэхэр» спектаклыр 
щхьэ пэщ. Курыт еджапIэм 
щеджэхэм я программэм ха-
гъэхьа а тхыгъэм къытра-
щIыкIа фильмым емыплъа, 
ар зыхэзымыщIа щIагъуэ 
 щы Iэкъым. Спектаклращи, 
ди  гуапэу къыхэдгъэщынут 
ре жис сёрри артистхэри зэры-
пэ лъэ щар зыхуагъэува къа-
лэнхэм. 

Васков Федот старшинам и 
ролыр екIуу игъэзэщIащ 
 КъБР-м щIыхь зиIэ и артист 
Хьэ мырзэ Ахьмэд. И нэIэ щIэ-
та хъыджэбзитхури я ролхэм 

фIыуэ пэлъэщащ. Сержант 
нэхъыщIэ Осянинэ Ритэу 
джэ гуар ХьэхъупащIэ ФатIи-
мэщ. ШыIэ зыхэлъ цIыхубзу, 
бэшэчу зыкъигъэлъэгъуащ 
абы. Четвертак Галя и ролыр 
зылъагъэсар ДыщэкI Рауятщ. 
Ар и образым фIыуэ пэлъэ-
щащ, цIыхухэм гущIэгъу зы-
хуригъэщIыни хузэфIэкIащ. 
Усэ еджэным дихьэх Гурвич 
Соня и ролыр Хъурзокъуэ 
Элинэ игъэзэщIащ. Комель-
ковэ Женяу джэгуар зи теп-
лъэ кIи, IэпкълъэпкъкIи, джэ-
гукIэкIи и ролым хуэкIуэ Гуэ-
щокъуэ Регинэщ. Старшинам 
лъагъуныгъэ хуэзыщIауэ зы-
къезымыгъащIэ Бричкинэ 
Ли зэр МафIэдз Заирэтщ. 
 Роль гъэщIэгъуэнт ари. А псо-
ми я нэIэ тетащ куэдым фIыуэ 
ялъа гъу актёр Iэзэ Хьэмырзэ 
Ахьмэд. 

Старшинар лIыжь хъуауэ 
хъыбарыр къэзыIуэтэжыр 
 КъБР-м щIыхь зиIэ и артист 
Мысост Вадимщ. Абы и гу-
къэ кIыжхэм узыIэпашэу уо-
даIуэ. Васков дадэм хъыба-
рыр кърегъэIуатэ капитан 
щIа лэм - ар Семэн Астемырщ. 
Бричкин Иван и ролыр игъэ-
зэщIащ КъБР-м щIыхь зиIэ и 
артист Быдэ Хьэсэнбий, Хьэ ж-
мэт Iэдэм щакIуэу джэгуащ. 
Майорыр ТIымыжь Влади-
мирщ, полковникыр Блашэ 
Имранщ, нэмыцэ щIалэу 
мэджэгухэр Къардэн Зауррэ 
Бейтыгъуэн Жамболэтрэ, 
Хьэщ хъуэжь Ислъам лейте-
нант Осяниным и ролыр игъэ-
зэщIащ, Кирьяновэр Пащ- 
тыкъ Анфисэщ. Журт зэщхьэ-
гъусэм - Гурвич Соня и адэ-
анэм - я ролхэр зыгъэзэщIар   
КъБР-м щIыхь зиIэ и артист 
Тэмазэ Лиуанрэ Мэкъуауэ 
ФатIимэрэщ. 

ТЕКIУЖЬ  Заретэ. 
Сурэтыр  Къарей  Элинэ 

трихащ. 

Осетие Ищхъэрэ - Аланием 
щIыхь зиIэ и артисткэ, Ма-
риинскэ театрым и концерт-
мейстер нэхъыжь, лъэпкъ-
хэм зэдай зэхьэзэхуэ куэд 
къихьэхуу зи IэщIагъэм ще-
хъулIа ПщыхьэщIэ Мадинэ и 
ныбжьыр мы гъэм илъэс 50 
ирикъунут. Ауэ … нэгъабэ 
на къыгъэ мазэу, дуней щIэ-
ращIэм и макъамэкIэ зы зы-
мыгъэнщIа си шыпхъум зэ-
уэзэпсэу мы гъащIэр ибгы-
нащ… дыкъигъэуIэбжьу                 
нэ хуапIэ дыджым дыIуи  гъэ-
п   лъащ къызыхэкIа адыгэ 
лъэпкъри зыхуэлэжьа осе-
тинхэри. 

СИ къалэмыпэ кIэзызыр 
схуэ мытхэу илъэс псо дэ-
кIащ… абы хуэсщIэжыфынур 
мы тхыгъэ мащIэм хэлъщи, 
пса лъэу щыIэр йомэщIэкI. 
Мадинэ зыхуэпсэуа, зыху э-
лэжьа Макъамэ гъуазджэм и 
гущIэ пшыналъищэу къиIу-
кIын хуей тхыгъэм къалэмыр 
дауэ пэлъэщын?! Лъэпкъ зэ-
хэгъэж зымыщIэу ныбжь зи-
мыIэ макъамэ гуащэм хэт 
лъэ Iэсыфрэ? ЩIылъэрыкIуэ 
цIыху цIыкIум тщыщу псэ узэ-
щIа зиIэрщ, зи гупсысэ бзы-
гъэрщ, дахагъэр зыхэ зы-
щIэрщ! Мадинэ си напщIэм 
телът. Сэ сызыпэIэщIэ IэщIа-
гъэм си шыпхъу нэхъыщIэр 
зэ рыщехъулIам, лъэбакъуэ 
ичыху зы нэкIэ зэрыдэкIуейм 
си гур из ищIырт! Газетхэм абы 
теухуа тхыгъэ къыщытехуэкIэ 
сэ схуатха хуэдэу зризгъэщIа-
гъуэрт, езым къызэрыфIэIуэху 
щымыIэми. Ар зэрыцIыкIурэ 
есат я унагъуэм къатетхыхьу, 
езым и сурэти къытехуэу. И 
адэ ПщыхьэщIэ ЛатIиф рес-
публикэм и ухуакIуэ нэхъыфI-
хэм ящыщт, Гагарин Юрэ 
щIыгъуу сурэт иIэт! И анэ Фа-
тIимэ (си адэ шыпхъур) егъэ-
джакIуэфIу, щытхъу зиIэ за-
вучу илъэс куэдкIэ Бэтэх къуа-
жэм щылэжьауэ, Налшык 
къэIэпхъуэу сабий сад лэ-
жьакIуэ щыхъум, абдежи ще-
хъулIат, республикэм и гъэ-
сакIуэхэм я нэхъыфIу къа-
лъы тэу. И дэлъху Ислъам ми-
лицэу еджащ, зауэ IэнатIэхэм 
я дамыгъэ и куэдщ, иджып-
стуи абы и гуащIапIэм хэтщ. А 
тIуми щапхъэ яхуэхъуащ гу 
хьэлэлу я лэжьыгъэхэм пэ-
рыта адэ-анэр.

Мадинэ дэрэ тIури дызэ ры-
шыпхъуншэм гъунэгъу дызэ-
хуищIу дыкъэхъуами, дызэ щ хь-
тэкъым. Ар пэрыт Iуэхуш хуэ-
хэм къыхуигъэщIа цIыхут, 
зыщымысхьыжу, ехъулIэу! 
Фэтэрым щыпсэу я гъунэгъу-
хэм зэран яхуэ мыхъун щхьэ-
кIэ, нэхумыщым ар Искож 
хьэблэм икIыурэ Горнэм щыIэ 
я еджапIэм кIуэрти, пианинэ 
еуэрт, и еджэгъухэр къызэхуэ-
сыхукIэ. Тхьэр зэфIэкIкIэ зы-
хуэупса цIыхум а и ерыща-
гъыр щIыгъужмэ сыт хэлът? 
Абы Налшык музыкэмкIэ и 
2-нэ еджапIэр, къызэрыгуэкI 
школыр, иужь кIэ и училищэр - 
щыри ехъулIэныгъэ иIэу 
къызэ ри нэкI ри, Кавказ Ищ-
хъэрэм  гъуазджэхэмкIэ и ин-
ститутри ди плом плъыжькIэ 

къиухащ, еджэ-
ныр гугъу щы-
мыхъуу. А гъэ 
ды  дэми ар щIэ-
тIысхьащ Воро-
неж гъуазджэм-
кIэ и институтым 
и аспирантурэм 
фортепианэмкIэ 
и къудамэм. Ари 
ехъулIэныгъэ иIэ у 
къиуха нэу жь, 
Санкт-Петербург 
щIэ ны гъэм щы-
хагъахъуэ инсти-
тутым мызэ-мы-
тIэу щыIащ. Ма-
динэ и егъэджа-
кIуэу щытахэм 
ягу хэхъуэрт абы 
и гугъу щащIкIэ 
(Перельсон Эл-
лэ, Темыркъан 
Юлие, Колосовэ 
Викторие, КIуэ-
кIуэ Бэлэ сы мэ). 
Тхьэм къыхуигъэ фэща хъуа-
хуэм къы дэкIуэу гурыхуа гъэ, 
цIыхугъэ лъагэ, къару зэ-
рыдалъагъур жаIэрт, еджа-
кIуищэм ящыщ зы ры зым хаб-
жэрт. Студенту кон церт мей с-
тер лэжьыгъэм пэ рыхьа 
 пща щэм ехъулIэныгъэхэр 
къы   зэ рихьэхур ялъагъурти, и 
егъэджакIуэхэм ягу къе уащ 
Мадинэ Владикавказ щыIэп-
хъуам. Ауэ ар унагъуэ ихьат, 
зыдэкIуар осетинт, езым къы-
деджауэ. Джиоевхэ Аланрэ 
Мадинэрэ театрым щызэ дэ-
лажьэрт, я лэжьыгъэ нэхъыщ-
хьэм къыдэкIуэу Iуэ хушхуэ зэ-
дащIэрт Осетием я макъамэ 
щIэиныр зэхуахьэс рэ нотэхэр 
ящIыгъуу тхылъ том бжы-
гъэхэр къыдагъэкIыу, сабий-
хэми ядэлажьэу, концертхэри 
къызэрагъэпэщу. Ма динэ и 
макъамэр зэ закъуэ нэхъ мы-
хъуми щIэжьыуэ зы хуэхъуа уэ-
рэджыIакIуэхэр щIэ  хъуэп сырт 
абы дэлэжьэну. «Мадинэ и 
Iэпэхэр пианинэм теIэбамэ, ор-
кестр псо къэIуу уфIегъэщI, 
плъэмыкIынури пхузэ фIи гъэ-
кIыу уегъэгуш хуэ, узы хещIэ, 
зыкъыбдещI, гуры щ хъуэу 
уиIэр пщхьэщех!» - газет тхы-
гъэм щетх театрым и уэрэ-
джыIакIуэ Нартиковэ Ла нэ. 

ПщыхьэщIэхэ макъамэ 
гъуаз джэм зэрыхуэмыхамэр, 
пшы науэ ПщыхьэщIэ Му-
хьэжыр Мадинэ и адэшхуэм 
зэ рикъуэшыр зыщIэ журна-
лис тхэр абы къеупщIырт пшы -
нэр къимыщтэу пиани нэр 
къыщIыхихамкIэ. Мадинэ жэ-
уа пу яритырт: «Сэ илъэситху 
сыхъуу урыс композиторхэм я 
Iэ дакъэщIэкI сыдэ зы хьэххэр 
фо ртепианэм къизгъэкIыну 
яужь сихьауэ щытащ. Сабий 
са дым я гъэ са кIуэхэм абы гу 
лъатэу си анэм къыщыжраIэм, 
ар гуфIащ, езыми макъамэр 
фIэфI ти, еджапIэм сритащ. 

КъыщызэгугъуэкIаи, IэщIыб 
сщIыну къыщысхуихуаи щы-
Iащ, ауэ сыпсэуху фIыщIэ хуэ с-
 щIынущ гугъуехьу щыIэм сы-
пэ зыгъэлъэщу си щIыбагъ 
къы дэта си анэм! Пшынэри 
сфIэфIщ, соуэ, ауэ пианинэм 
и Iэмалхэр нэхъ лъэщу зы- 
хэс   щIэрти аращ ар къы щIы-
хэс хар». 

Мадинэ щысабийм фIэфIт 
Бах, Бетховен, Паганини, Чай-
ковский, Лист сымэ я Iэда-
къэщIэкIхэр. Абы пианинэм 
адыгэ пшыналъэ къригъэкI-
мэ, гукъыдэж иIэу зигъэп сэ-
хуу арат; игу хэщIмэ, ХьэIупэ 
ДжэбрэIил и «Псыхэгъэ» сим-
фонием и философием хи-
лъа сэрт. Зэман гуэркIэ ар ди-
хьэхауэ щытащ макъамэтх 
Балакирев и «Ислъэмей» лэ-
жьыгъэм. Абы адыгэпсэ зэ-
рыхэтыр зыхищIэрти, уна-
гъуэм  хьэщIэ къахуэкIуэмэ 
игу хэхъуэу яхуеуэрт.

… Си шыпхъу цIыкIу, сыту 
угъащIэ мащIэт, сытуи Iуэху-
фIкIэ гъэнщIат уэ къэпкIуа 
 гъуэгуу иджы уи щIалитIыр, 
Азэмэтрэ Аслъэнрэ, пщIэ яIэу 
зрикIуэр. Уэ абыхэм къахуэб-
гъэна уи цIэ лъапIэр жьауэу 
къащхьэщытщи, тIури йохъу-
лIэ, къапэщылъ лъагапIэм зы 
нэкIэ дэкIуеиху уи псэр зэ-
рагъэгуфIэр хьэкъ ящохъури. 
Оркестрым я дирижёру Азэ-
мэт и концерт иджыблагъэ 
деплъащ! Филармонием и 
пэшышхуэм ищхьэмкIэ щхьэ-
гъубжэм къыдидз нэхум сы-
хэплъэрт уи теплъэ къэслъы-
хъуэу… Аслъэн еджакIуэ нэ-
хъыфIу къыхахахэм яхэту мы 
махуэхэм Мэзкуу щыIащ, ди 
къэралым и Iэтащхьэм 
 бгъурыту сурэт трахащ! Макъ 
лъэщ иIэу зэхьэзэхуэхэм щы-
текIуэми, абы IэщIагъэу къы-
хихынур фортепианэращ - уи 
гъуэгум ирикIуэнущ. А тIум я 

закъуэ?! «Мадинэ мыхъуамэ 
си макъыр кIуэдат. Сэ Пщы-
хьэщIэм къысхуищIар зэи    
сигу ихунукъым. Мадинэ 
къыздэмыIэпыкъуамэ, IэщIа-
гъэм сыкъыхэхуат», - жызыIэу 
цIы ху дапщэ къахукъуэкIыжрэ 
уи унагъуэм! Пхухаха пIалъэр 
зэ рымащIэр зыхэпщIэжу уе-
пIэ щIэкIрэт? ЦIыхум защумы-
гъэнщIу, дуней иным ухуэнэ-
хъуеиншэрэ макъамэкIэ Iэп лIэ 
епшэкIыу упсэуащ, пху э фащэ 
пщIэри къып лъы сыжу! Зэи ап-
хуэдэ дымылъэгъуауэ, хуабжьу 
цIыхушхуэ къе кIуэлIарэ къып-
хужаIэр яфIэмащIэу уи иужь-
рей гъуэгуанэм утрагъэувэ-
жащ … нэ гъа бэ.

ПщIантIэшхуэм цIыхур дэ-
хуэртэкъым. Осетием къикIа 
автобусхэр куэд хъурт, цIыху-
хэр ярызт, къыдыхьэр гъуэ-
гырт. Ахэр хуейт псэлъэну, 
къыпщытхъуну, ягу къып-
хуилъыр яIуэтэну, ауэ ди хаб-
зэм ар къызэремызэгъыр 
 къагурыIуэрти зашыIэрт, щэ-
хуу къыджаIэрт. Си гум 
ихужыркъым я бзылъхугъэ 
нэхъыжь хэм ящыщ зым 
гъыуэ ерагъыу къызэриIущэ-
щар: «Мы с вами потеряли 
большого му зыканта, неверо-
ятно талантливого концерт-
мейстера. Мадиночка являет-
ся достоя нием и нашей и ва-
шей республики!». 

… Аргуэру накъыгъэ мазэ 
дахэщ, илъэс блэкIауэ. Зи 
пшыналъэр зэхэдмыхыж, ауэ 
ди гум къыщыIуж Мадинэ 
къытхуигъэна и цIэ лъапIэр 
ди зэхуэдитIщ ар къэзылъхуа 
адыгэми зыхуэлажьэу игъэ-
фIа осетинхэми. Сигу къэкIы-
жащ иджыпсту ди сабии-
гъуэм щыщ зы теплъэгъуэ. 
ПщыхьэщIэхэ хьэщIапIэ сы-
щыIэт. Абы сабий хьэпшып 
куэд яIэти, ахэр къесхьэжьауэ 
сыхэст, тIури дызэдэджэгуну 
сыхуейуэ. Мадинэ и гуа щэ щIэр 
зэпиплъыхьри игъэ тIы лъыжа-
уэ щыIукIыжым сеуп щIащ:

- Уэ уи гуащэ щIэрыпсыр 
бужэгъуакIэщ. Апхуэдэу щхьэ 
ущIэщыгъуэщI? Сэрамэ Iэ-
джэрэ абы сриджэгунут.

- А гуащэхэр хьэпшыпщ. 
Абыхэм псэ яIуткъым, - ар 
жиIэри сэр нэхърэ илъэсиплI-
кIэ нэхъыщIэ сабийр пиа-
нинэм бгъэдыхьауэ щытащ, 
Iэпэ зырызу трипIытIэу. Абы 
къыхихар псэ зыIут макъа-
мэрат, сэ абы щыгъуэ къыз-
гурымыIуами. Дунейм макъа-
мэ ирищIэкIыу, и псэм къи-
гъэщIыр IэплIэу абы иришэ-  
к Iыу  псэуащ си шыпхъу 
цIы кIур. УдимыIэжми, уи гу-
фIэнэIур ди нэгум щIэтщ, Ма-
динэ, ди напщIэ утелъщ, ди ду-
ней гъащIэм елъэщэкI щIыпIэ 
дахэ гуэрым псэ тын шыгъуэ 
щыбгъуэтауэ Тхьэм жиIэ. 

АБРОКЪУЭ  Беллэ.


